
Hierdie bediening beywer hom vir gehoorsaamheid aan die opdrag wat Jesus aan Sy dissipels gegee het soos getuig word in Matteus 28:18-20: “18Jesus kom toe nader en sê vir hulle: ‘Aan my is alle mag gegee in die hemel en op die aarde. 19Gaan dan na al die nasies toe en maak die mense My dissipels: doop hulle in die Naam van die Vader en die Seun en die Heilige Gees, en 20leer hulle om alles te onderhou wat Ek julle beveel het. En onthou: Ek is by julle al die dae tot die voleinding van die wêreld.’” 

Die twee grootste doelwitte is as volg:
1. Om mense sekerheid van geloof te gee sodat hulle die werking van die Heilige Gees in hulle lewens kan ervaar om sodoende lig vir die wêreld te kan wees deur die genade van Jesus Christus.

2. Om evangeliste toe te rus met apologetika om die Evangelie beter te kan verkondig. Apologetika verwys na die metodiek om die evangelie verbaal te kan verdedig.

Voorstelle of versoeke kan gerig word aan: matthew28@matthew28.co.za. ‘n Elektroniese weergawe van hierdie werkstuk asook van ander werkstukke kan verkry word op : www.matthew28.co.za
Daar word geen kopiereg op hierdie werkstuk voorbehou nie, dus kan u dit met vrymoedigheid versprei en/of gebruik in die proses om die Evangelie van Jesus Christus te verkondig.

Indien u wel ‘n donasie vir hierdie werkstuk wil maak kan u by u plaaslike Christelike gemeente ‘n donasie maak.

Inleiding tot Sektes

Die karakter van God word alreeds op aarde aan die mens geopenbaar, dit is nie die geval by die sektes nie want hulle is te vêr verwyder van God. Sien Jesus se eie verklaring in Johannes 14:9: En Jesus sê vir hom: “Ek is al so lank by julle, en ken jy My nie, Filippus? Wie My sien, sien die Vader. Hoe kan jy dan sê: ‘Wys vir ons die Vader’?

Jesaja 44:20: “Iemand wat hom met as besig hou, laat hom mislei deur sy eie verdraaide opvattings. Hy kan homself nie red nie, hy vra homself nie af: ‘Is dit ‘n leuen waarmee ek my besig hou nie?’”
Schleiermacher (1768-1834)

Die Duitse Protestante filosoof Schleiermacher (1768-1834) word beskou as die vader van moderne teologie. B.A. Gerrish (14, p98-99) wys daarop dat Schleiermacher sy eie pelgrimstog ondergaan het deur te worstel met geloof en die moderne samelewing. Hy is gebore in ‘n familie van Hervormde (Calvinistiese) predikers en is gestuur na ‘n Moraviaanse (Tsjeggo-Slowakye) skool waar hy ‘n verandering ondergaan het en die liefde van die Redder leer ken het. Na sy opleiding het hy egter begin twyfel in dit wat hy geleer is met betrekking tot Christus se goddelikheid en gewelddadige straf vir sonde. Hy het egter nie sy geloof in Christus verloor nie maar wel sy oorspronklike interpretering daarvan. Schleiermacher sluit hom toe aan by die Universiteit van Halle (Halland, Swede?) wat sterk gefokus het op rasionalisme (redegeloof). Hy het wel sy studies aan die Hervormde Kerk voltooi en ‘n besoek aan die Moraviaanse gemeenskap het hom tot ‘n interessante en boeiende gevolgtrekking laat kom: “Ek kan sê dat ek, na alles, weer ‘n gelowige geword het, maar van ‘n hoër orde.” Schleiermacher het diep gaan delf in dit wat aangaan in elke mens se bewussyn insluitend die van verkillende kulture se gelowe. Hy het nie vasgevang geraak in die uiterlike leerstellinge en gebruike wat sy vriende verwar het nie.

· Hy het daarop gewys dat Jesus alleen ons kan verlos omdat Hy nie verlossing nodig het nie (14, p104). Om by te voeg, die sektes wil die sonde verdoesel en so ook die verlossingswerk van Jesus.

· Schleiermacher het tot die gevolgtrekking gekom as volg: “Christenskap is die beste wat ons ooit gesien het in die wêreld se groot historiese gelowe.” (14, p100)

Indien mense beweer dat daar te veel stories/snert/ens in die Christelike dogma is, moet jy eers na die ander dogmas kyk om werklik te ontdek waar die stories rêrig gesetel is. Dit kan geïllustreer word indien ‘n mens die volgende feite in gedagte hou: Daar is alreeds meer as 25000 plekke ontdek waarna in die Bybel verwys word. Meer as 2000 profesieë van die Ou Testament het alreeds waar geword, meer as 300 profesieë oor Jesus Christus het alreeds tot vervulling gekom, Jesus se Eie profesieë oor Homself het tot vervulling gekom. Die apostels (het die opgestane Here persoonlik gesien en kon self wonderwerke verrig) het uit meer as een perspektief die evangelies geskryf en ook getuig wat hulle gesien het, insluitend waar Jesus op ‘n keer, na Sy opstanding, aan meer as 500 mense gelyk verskyn het. 

Belangrik is wat Waldeck (15, p 73) verwys na die wyse Tertullian. ‘n Briljante prokureur wat in sy bekende Adversus Praxeam in 250 n.C. beweer het dat hy, deur middel van die bevestiging van die Drie-eenheid van God, twee gedeeltes van die Duiwel se besigheid geïdentifiseer het. Die Duiwel het profesie uitgedryf en kettery ingebring: “Die Duiwel het die Heilige Gees weggestuur en die Vader gekruisig.” 

Dr Louw Alberts

Volgens Dr Louw Alberts (3, p43) is daar drie wesenlike verskille tussen ons geloof en die van ander gelowe:

1. In die Christelike godsdiens was die Persoon wat dit geïnisieer het nie ‘n profeet, siener of filosoof nie, dit was God self in die persoon van Jesus Christus.

2. Ander godsdienste verlang prestasie van die individu om sodoende saligheid te beërwe. Christene is verlos deur die groot daad van Christus deur aan die kruis vir ons sonde te sterwe.

3. Die opstanding van Christus uit die dood onderskei Hom van alle ander godsdienste.

Om by te voeg: Die Satan wil hê dat ‘n mens moet glo dat jy deur middel van jou eie prestasies moet saligheid verkry, jy moet met ander woorde weg beweeg van Christus, en dus die ware God af. Karmas gaan nie help nie maar slegs geloof in Jesus Christus sal ons by God uitbring. Lees Romeine 9 en 10.

Timothy George (13, p64-65) wys daarop dat die volgende vyf feite, onder andere, Jesus onderskei van alle ander profete of rabbis wat voor of na Hom gekom het:

1) Jesus se merkwaardige vryheid om met outoriteit te leer en die wet te vervolmaak en dit ook te herinterpreteer tot ‘n hoër standaard. Sien byvoorbeeld Matteus 5: 17-48.

2) Jesus se vermoë om demone uit te dryf en die Satan te konfronteer. Matteus 11: 14-22

3) Jesus se unieke intieme verhouding met God. Matteus 11: 27

4) Jesus se gee van onvoorwaardelike vergifnis. Markus 2: 1-12 en Lukas 15: 11-32

5) Jesus se ontvang van lofprysing van andere, dit sluit in die verklaring van Tomas na die opstanding in Johannes 20:28

Timothy George (13,p102) verwys na Lammin Sanneh wat ‘n oortuigde aanhangsel van Islam was, het besef dat die hele geskiedenis van die heelal om een fokuspunt draai, die kruisdood van Jesus. Dit het hom tot bekering gebring.

Val Waldeck (15, p112) sê dat die mens moet skoongemaak word van sy sondes, nie verplaas word buite die konteks van sy bestaan nie. Om by te voeg, nie buite tyd en ruimte nie.

Val Waldeck (15, p112) sê dat die Evangelie van Jesus Christus bied die realiteit van ‘n ideale ewige lewe na die dood. Hy sê dat die doel van die lewe is om Hom te dien. In Johannes 17:1-5 bid Jesus vir Sy dissipels: “Vader, die tyd het gekom. Verheerlik u Seun, sodat die Seun U kan verheerlik. U het Hom immers die volmag oor die hele mensdom gegee om aan almal wat U Hom gegee het, die ewige lewe te gee. En dit is die ewige lewe: dat hulle U ken, die enigste ware God, en Jesus Christus, wat deur U gestuur is. Ek het U op die aarde verheerlik deur die werk te volbring wat U My gegee het om te doen. Verheerlik U My nou ook by U, Vader, met die heerlikheid wat Ek by U gehad het voordat die wêreld bestaan het……….”

Ravi Zacharias (16, p138) wat sê dat die kwaad kan net oorwin word wanneer heiligheid en aanbidding by mekaar uitkom. Net die Christelike boodskap het die antwoord.

Die panteïstiese (God is alles) godsdienste soos Hindoeïsme en Boeddhisme, wat die menslike individualiteit tot goddelikheid verhef, het tot gevolg gehad dat baie gode tot stand gekom het. Al hoe meer vorme van gode moes geskep word met verskillende magte wat ook in stryd met mekaar is. Die Christelike geloof staan sterk in kontras daarmee en dit is dat daar een God is wat staan teenoor Sy skepping. Kyk na die Ou Testament se plae oor Egipte. God het bewys dat Hy mag het bo al hulle gode en towerkunste.

Blanchard (17, p 26) wys daarop dat die sogenaamde evolusie van geloof, ook soos deur Darwin beskryf in Tierra del Fuego in 1833, nie van aninisme na monoteïsme gegaan het nie. Dit het eerder andersom gebeur. Van die oudste beskawings bekend aan ons vandag het geglo aan een God.

Argumente deur Islam teen die Evangelie

	Argument
	Antwoorde

	Die Bybel is saamgestel uit verskillende boeke. Hoekom is daar sekeres uitgelaat?
	· In Johannes 10:1-3 is Jesus aan die woord:”1Dit verseker Ek julle: Wie nie deur die hek in die skaapkraal ingaan nie maar van ‘n ander kant af inklim, is ‘n dief en ‘n rower. 2Maar hy wat deur die hek ingaan, is die skape se herder; 3vir hom maak die hekwagter oop. Die skape luister na die herder se stem. Hy roep sy skape op hulle name en lei hulle uit.”

· Met hierdie redenasie kan ons dus beweer dat alle resepteboeke onbetroubaar is want dit sluit nie alle ander resepte wat bestaan in nie.

· Die apostels was die vroeë kerkvaders en ook die Evangelieskrywers. Die twee belangrikste eienskappe van ‘n apostel is: 1) Hy het persoonlik met die Opgestane Christus kontak gemaak, hy was met ander woorde ‘n ooggetuie, en 2) Hy kon self wondertekens doen. Hierdie eienskappe het verseker dat ons kan glo in wat die apostels as getuies vir ons nagelaat het.

	Jesus het self gesê dat daar een na Hom kom, volgens Islam was dit Mohammed.
	· Die Een wat na Jesus gekom het is die Heilige Gees. Johannes 14:16-17:”16Ek sal die Vader vra, en Hy sal vir julle ‘n ander Voorspraak stuur om vir ewig by julle te wees, 17naamlik die Gees van die waarheid. Die wêreld kan Hom nie ontvang nie, omdat hulle Hom nie sien en Hom nie ken nie. Maar julle ken Hom, omdat Hy by julle bly en in julle sal wees.”

· Handelinge 1:4-5:”4Terwyl Hy ‘n keer saam met hulle aan tafel was, het Hy hulle beveel: “Moenie van Jerusalem af weggaan nie, maar bly wag op die gawe wat die Vader belowe het, soos julle van My gehoor het. 5Johannes het wel met water gedoop, maar julle sal binne ‘n paar dae met die Heilige Gees gedoop word.”

· Handelinge 2:1-4:”1Toe die dag van die Pinksterfees aanbreek, was hulle almal op een plek bymekaar. 2Skielik was daar ‘n geluid uit die hemel soos van ‘n geweldige stormwind, en dit het die hele vertrek gevul waar hulle gesit het. 3Hulle het iets soos vuur gesien wat in tonge verdeel en op elkeen van hulle gekom het. 4Almal is met die Heilige Gees vervul en hulle het in ander tale begin praat soos die Heilige Gees dit aan hulle gegee het om onder sy leiding te doen.”

	Jesus is nie gekruisig nie maar Judas is in Sy plek gekruisig
	· Die dood van Judas asook die plek waar dit gebeur het word in Handelinge beskryf. Die liggaam van Judas was dus beskikbaar na sy dood en hy is beslis nie gekruisig nie. Handelinge 1:18-19: ‘“18Met die geld wat Judas vir sy misdaad gekry het, het hy ‘n stuk grond gekoop. Daar het hy vooroor geval en oopgebars, en al sy ingewande het uitgepeul. 19Dit het bekend geword onder al die inwoners van Jerusalem. Daarom word die plek in hulle taal Akeldama genoem. Dit beteken Bloedgrond.”’

· Judas se Bloedgrond en sy dood is alreeds in die Ou Testament voorspel. Sien Psalm 69:26 en Psalm 109:8.

· Die Moslems glo dat Jesus nie die kruisdood verdien het nie en dit is inderdaad waar. Hulle glo egter dat God dus ingegryp het en iemand anders laat kruisig het. Dit maak nie sin nie indien daar besef word dat Jesus deel van die Drie-enige God is, en juis aan die kruis gesterf het om die mens van sy sonde te verlos en die Satan te oorwin nie.

· Die Koran het die heiligheid van God probeer wegneem. Met die geboorte van Christus het die offers ‘n klimaks bereik. Christus is beskryf as Immanuel (God met ons) en ook as die “Heilige” Matteus 1:23; Lukas 1:35.

	Islam beweer dat Mohammed op ‘n stadium van sy lewe een spesifieke aand ‘n ruk lank na die hemel weggevoer is waar hy ‘n kykie gekry het van hoe die hemel lyk
	· Zacharias (16, p47) wys daarop dat hierdie reis na die hemel geregverdig word omdat die hemel vir Mohammed ‘n vreemde plek was.

	Islam beweer Jesus was net ‘n profeet en Mohammed die laaste profeet was.
	· Selfs die Koran (wat teen die Christendom is) maak melding van Christus se maagdelike geboorte. Sien Surah 19:19-21 en ook Surah 5:34 wat verwys na Jesus as die Messias.

· Hoekom sou Jesus, wat ook deur Islam as die Messias beskou word Mohammad se voorganger wees, ondergeskik aan Gabriel (as dit hy was) en Mohammad? Mohammad was homself ‘n sondige, ongeletterde mens!

· Jesus het self gesê dat Hy God is. Johannes 14:9: “En Jesus sê vir hom: ‘Ek is al so lank by julle, en ken jy My nie, Filippus? Wie My sien, sien die Vader. Hoe kan jy dan sê: ‘Wys vir ons die Vader’?’”

· Indien gekyk word na oor die 300 profesieë in die Ou Testament oor Jesus wat vervul is (www.matthew28.co.za) asook die geslagsregister van Jesus kan daar geen twyfel bestaan oor die Goddelikheid en gesag van Jesus Christus nie.

	Die Koran is ‘n heilige boek
	· Ravi Zacharias (16, p166) verwys na Ali Dashti, ‘n Iranse skrywer en toegewyde Moslem, wat beweer het dat daar so baie foute in die Koran voorkom, dat die taalreëls aangepas moes word sodat die aanspraak van foutloosheid in die Koran geldig kan wees. Baie voorbeelde hiervan word gegee in sy boek: Twenty-three years: the life of the prophet Mohammed. Die enigste voorwaarde vir die publikasie van die boek was dat dit eers na die skrywer se dood gepubliseer kon word.

	Islam beskuldig die Christene van politeïsme (Glo in meer as een god). Die Drie-Eenheid van God: Vader, Seun en Heilige Gees word nie verstaan nie.
	· Die skepsel sal nooit sy Skepper kan verklaar nie. Dit is hoe God Hom aan ons geopenbaar het as een God met drie identifiseerbare Persoonlikhede. Ons kan dit verstaan soos ‘n aardse pa en seun. Beide is volwaardig mens, nie een is ondergeskik aan die ander as mens nie, maar die seun is onderskik aan sy pa as seun van die pa.

· Daar word algemeen aanvaar dat die mens bestaan uit liggaam, siel en gees. Hoekom kan ons dan nie God sien in meer as een Hoedanigheid nie?

· Waldeck (15, p76) wys daarop dat elke Persoon in die Godheid weerspieël ten volle die Godheid met al die Goddelike eienskappe, eienskappe soos: Alwetendheid, Alomteenwoordigheid, Almagtigheid, Onveranderlikheid, Ewigheid, ens). Elkeen van die drie Persone is ewe-ewig en ewe-gelyk in krag, glorie en wese. Elkeen is omgeskep, oneindig, ewig, almagtig, God en Here, maar tog het elkeen ‘n spesifieke Plek in die Godheid.


Islam oor die algemeen:

· Yvonne Ridley wat op SABC 2 Ontbyt TV sit en vertel hoe die Talliban haar vir 10 dae in aanhouding gehad het, en hoe goed hulle vir haar was. Sy beweer dat sy Islam as geloof aangeneem het omdat dit so ‘n pragtige geloof is. Sy beweer ook dat vanaf 9/11 het al hoe meer mense oorgeskakel na Islam en beweer ook dat Islam die vinnigste groeiende geloof is. Wat het dan 9/11 veroorsaak in die eerste plek? Islam is ‘n geloof, dit lei jou aandag weg van die Here af. Die muur tussen God en die mens word al hoe groter en dit maak van Jesus, wat God is, slegs ‘n profeet wat minderwaardig sou staan teenoor ‘n sondige mens soos Mohammed.

· Ravi Zacharias wys daarop dat Islam mense dwing om aan die geloof te behoort en dan met die dood gestraf word indien jy daarvan afstand doen. Kyk die kontras met Christendom (16, p164).

· Ravi Zacharias sê dat die Bybel deur verskeie mense geskryf is oor 1500 jaar. Dit is nie in een taal aan een persoon gedikteer nie (16, p168).

Menings oor sektes:

· Die hoop op die ewige lewe was nie altyd daar nie, ook nie by die Jode nie.

· Hulle filosofieë oor die lewe, sonder die Woord van God, is dan dwalinge gebaseer op die verwysingsraamwerk van menslike denke. Hulle teorieë ten opsigte van saligheid is dan ook die verlossing van menslike en aardse probleme. Boeddhisme, byvoorbeeld, beweer dat die verlossing van swaarkry is die verlossing van begeertes van hebsug. Wat hou ewigheidswaarde in? Die Woord van God. Kyk na Psalm 19 en 1 Petrus 1.

· Sektes is nie deur God self geïnkorporeer nie.

· Die werk van Satan is die van nabootsing en vleeswording.

· Indien jy iets probeer verklaar wat jy nie in staat is om te verklaar nie, gaan jy by gemors uitkom. Sou jou antwoord akkuraat wees, sal jy dit in elk geval nie kan verstaan nie. Sonder geloof aanbid ons die hoogste, begrypbare, vorm van God, en nie die Skepper met ‘n Persoonlikheid waarmee ons in verhouding kan staan nie.

· In Kolossense 1:15-18 word gesê dat God deur middel van die Seun alles in die heelal geskep het, deur Hom en vir Hom. Hierdie middelpunt van alles word heeltemal buite rekening gelaat.

· Almal beweer dat Christus se kruisiging en die geloof daarin nie alleen kan saligheid bring nie. Of dit is vals of jy moet uitkom deur middel van hulle leerstellings. Hulle probeer dus die doel van die kruisdood en die opstanding van Jesus verdoesel. Dit gaan altyd om Christus as ‘n gewone mens te verklaar en ook om die onus terug te bring na die Ou Testamentiese wet van Moses of dade van die mens self om gered te word.

· Die Bybel word vervang met hulle eie weergawes wat deur een of ander openbaring ontvang is deur ‘n sogenaamde profeet.

· Erotiese kom sterk na vore by baie gevalle.

· Die Goddelikheid van Christus word ontken

· Die Drie-eenheid van God word nie erken nie.

· Hel word gewoonlik nie erken nie.

· Die Heilige Gees is nie ‘n persoon nie.

· Mens word op gelyke vlak met God gebring deur verskeie metodes soos byvoorbeeld:

· Die mens word self God: TM se hoogste vlak

· God is die natuur: New Age

· God is nie ‘n persoon nie maar net ‘n krag of energievlak.

Val Waldeck (15, p112) wys daarop dat die mens sondig is en “fellowship” met sy Skepper nodig het wat slegs deur middel van Jesus Christus bereik kan word. Hy sê dat God is Almagtig, “Eternal, Personal, and Triune God”. “Jesus Christ alone is ‘The Way, the Truth, and the Life’ “ (Johannes 14:6)

· Die sektes haal jou weg van om die Here te ken en ‘n persoonlike verhouding met die Skepper te hê. Die mens moet sy vertroue op die Here kan plaas, anders is hy verlore en begin hy redeneer soos die sektes doen.

· Waldeck (15, p113) wys daarop dat ‘n ware geloofsleer van Christus kom reguit vanaf die hart van die Vader Homself. Daarom is dit nie verrassend dat elke kult ‘n skewe beeld van Christus het nie.

· Ravi Zacharias (16, p50-51) wys daarop dat Jesus die enigste Een was wat heilig gelewe het sonder enige sonde. Niemand kan enigiets teen Hom vind nie ten spyte van al die ondersoeke teen Hom. Dit kan nie gesê word van Krisjna en Boeddha nie. Ook glad nie van Mohammed nie. Selfs in die Koran word verwys na Mohammed wat om vergifnis vir sonde moes vra soos in Surah 47-48.

· Ravi Zacharias (16, p51) wys daarop dat Boeddha eers sy familie moes verlaat om helderheid te kry. Mohammed moes ‘n nuwe kultuur skep deur sy mense etniese waarde te gee om ‘n identiteit te kry soos die volke om hulle. Om by te voeg, Jesus is suiwer en skiet nie wysheid tekort nie, en beleef ook nie ‘n identiteitskrisis nie. Hy het duidelik Sy eenheid met Sy Hemelse Vader gedeel.

· Ravi Zacharias (16, p98-99) verwys na ander sektes wat altyd ‘n leerstelling voorhou, Mohammed en die Koran, Boeddha en die Edel Weg, Krisjna en sy filosofering, Zoroaster en sy etiek. Hulle dui ‘n spesifieke weg aan waaruit ‘n opdrag na vore kom, ‘n spesifieke leefwyse. “Dis nie na Zoroaster dat jy jou wend nie; jy moet na Zoroaster luister. Dis nie Boeddha wat jou verlos nie; dis sy Edel Waarhede wat jou lei. Dis nie Mohammed wat jou verander nie; dis die Koran wat jou oorhaal.” In teenstelling hiermee was Jesus een met Sy boodskap. “In Hom is die volle wese van God beliggaam.” Ravi gaan voort:” Hy het nie net die waarheid kom verkondig nie; Hy het gesê: Ek is die waarheid.” Hy het nie net ‘n weg kom aanwys nie; Hy het gesê:” Ek is die weg.” Hy het nie net vêrgesigte kom open nie; Hy het gesê: “ Ek is die deur.” “Ek is die Goeie Herder.” “Ek is die opstanding en die lewe.” “Ek is wat Ek is.” Ons behoeftes is inderdaad nie ‘n verhewe leer of lewenswandel nie, maar om een te word met Christus.

· Ravi Zacharias (16, p105) wys daarop dat die Christelike geloof uniek is in die sin dat ons, ook deur middel van die nagmaal, God se teenwoordigheid ervaar. Die Hindoeïsme glo byvoorbeeld dat die mens een word met die godheid, en dit is die heelal. Volgens Hindoe moet die individu sy eenwording met die godheid uitleef, dit is die doel. Die individu moet dus die goddelikheid binne hom die geleentheid gee om gebore te word! Wie was eerste?! Islam is weer die teenoorgestelde. Die afstand tussen God en die individu is baie groot. Geen Moslem is seker dat hy in die hemel opgeneem sal word nie. Die warm verhouding met God word vervang met herhaling en aanbidding in ‘n poging om die individu net ‘n bietjie nader te bring aan God.

· Ravi Zacharias (16, p114) wys daarop dat die Bybelse wêreldbeskouing die enigste een is wat die werklikheid van boosheid en lyding aanvaar, maar terselfdertyd oorsaak en die doel daarvan verskaf en ons boonop verseker van Godgegewe krag en bystand te midde daarvan.

· Christelike gebed gaan om die besondere verhouding tussen God (Persoon) en die gelowige (aparte individu). Dit is nie ‘n onpersoonlike God binne in Sy Eie skepsel nie.

· David Limbauch (22, p8) wys daarop dat die sektes val die Evangelie aan deur die realiteit van “waarheid” te betwyfel. Die Woord van God vertel ons van die waarheid.

Toetse om die waarheid te herken volgens Waldeck (15, p 113-114)

Waldeck sê dat 1 Johannes 4 en 5 die Christen met die basiese toetse om die waarheid te herken help.


1)
Die ware mensheid van Jesus. 1 Johannes 4:2: “Hieraan ken julle die Gees van God: elkeen wat bely dat Jesus werklik die Christus is wat mens geword het, her die Gees wat van God afkomstig is.”

2)
Die ware Goddelikheid van Christus. 1 Johannes 4:15. “Wie bely dat Jesus die Seun van God is – God bly in hom en hy in God.”

3)
Die boodskap van Jesus Christus. 1 Johannes 5:1. “Elkeen wat glo dat Jesus die Christus is, is ‘n kind van God.” 

Samesteller nota: Jy vind slegs die Waarheid binne die Waarheid. Indien jy alle ander geskrifte gaan instudeer maar nie die Bybel nie, beperk jy jou tot die menslike, en sy outeurs, se menslike verwysingsraamwerk. Ons het die Bybel wat deur en deur bewys word, ook in hierdie skrywe, dat dit God geïnspireerde Heilige Skrif is, wat vir ons die regte pad aandui. ‘n Mens behoort te soek binne die raamwerk van die Bybel en Christen outeurs om by die waarheid uit te kom. Dit plaas jou bo die menslike verwysingsraamwerk omdat die outeurs deur die Heilige Gees gelei word.

Waldeck (15, p74-77) wys op wat ons glo ten opsigtige van die Drie-eenheid van God, en met spesifieke verwysing wat die Skrif sê daarvan:

· Ons dien een God: Die Kerk van Jesus Christus was altyd ‘n vesting van monoteïsme (glo in een God). Baie tekste in die Bybel verwys daarna: Deut. 6:4; Deut. 4:35; Deut. 32:37; 2 Sam. 7:22, 1 Kron. 17:20; Psalm 83:18; Psalm 86:10; Jes. 43:12; 44:6; 45:18; Markus 12:29; 1 Kor 8:4; Gal 3:20; Efe 4:6; 1 Tim 2:5; Jakobus 2:19. Om  by te voeg, hierdie strek oor die tydperk van die Ou en Nuwe Testament. Dit is dus nie ‘n dogma wat ontstaan het iewers deur een of ander sekte nie. Dit is gefundeer vanuit die Skrif.

· Daar is diversiteit in die eenheid:
· Die meervoudige Naam van God word deur die Hebreeuse woord “Elohim” aangedui. Dit is die meervoudige vorm van die Hebreeuse woord vir God “El”. Waldeck wys daarop dat “Elohim” tien maal meer gebruik word as “El”. Sien Genesis 1:1; 1:26; 3:22; 11:7; 20:13; 31:7; 53; 35:7; Deut. 4:7; 5:23; Josua 24:19; 1 Samuel 4:8; 2 Samuel 7:23; Psalm 58:11; Jesaja 6:8; Jeremia 10:10; 23:36. 
· Daar word ook van voornaamwoorde gebruik gemaak soos in Genesis 1:26: “Toe het God gesê:’ Kom Ons maak die mens as ons verteenwoordiger, ons beeld, sodat hy kan heers oor die vis in die see, die voëls in die lug, die mak diere, die wilde diere en al die diere wat op die aarde kruip.’ Sien ook Genesis 3:22; 11:7; Jesaja 6:8; Handelinge 17:29; Romeine 1:20 en Kol 2:9. ”
· Waldeck verwys ook na Goddelike gesprekke, sien Hebreërs 20:5; Johannes 12:28; Psalm 16:10; 2:7; 45:6; 110:1.
· Die volgende tekste word die Drie saam genoem: Lukas 1:35; Matteus 3:13-17; 28:19; 1 Tess 1:1-6; 2 Kor 13:14; 1 Petrus 1:2,11,12; 3:18; Romeine 8:11; Johannes hoofstukke 14-16.
· Elkeen is onderskeibaar van die Ander: Johannes 14:16; Matteus 11:27; Matteus 12:31,32; 1 Kor 12:3-6; Johannes 17:1
· Elkeen is ‘n Persoonlike Wese: Johannes 14:6; Romeine 8:26-27; 1 Korintiërs 12:4; Efesiërs 4:30
· Die Drie is Een: Matteus 28:29; Johannes 14:11; 14:9; 1 Korintiërs 2:11-13; Johannes 10:30
· Die Drie is God: Die Vader: Efesiërs 1:17; Johannes 20:17; 6:27; 1 Korintiërs 8:6, Die Seun: Johannes 5:23; 20:17; 1:1; 20:28; Kolossense 2:9; Hebreërs 1:8; Matteus 1:23; 1 Timoteus 3:16; Handelinge 20:28; Titus 2:13, Die Heilige Gees: Handelinge 5:3-4; 1 Korintiërs 3:16-17; Matteus 12:31-32; 28:20; 2 Korintiërs 13:14; 1 Petrus 1:2; Judas 20,21; Efesiërs 2:18.
	Kyk gerus dat almal beheer wil hê oor die saligheid van die mens, met ander woorde die doel van die kruisdood van Christus word verwerp. Die Drie-Eenheid van God word verwerp. Die goddelikheid van Christus word verwerp. Waldeck wat daarop wys dat onkunde die oorsaak is dat mense deur sektes soos hierdie oorgehaal word om in hulle dogmas te glo.

	Naam
	Stigter/Ontstaan
	Dogma
	Modus Operandi
	Christus en Verlossing

	Children of God


	Ontstaan in 1968. David Brandt Berg verander later sy naam na Moses David. Het van sy vrou geskei en met sy sekretaresse getrou. Het obsessie met seks gehad. (15, p 11-15).
	Berg beweer hy is “God se profeet vir die laaste dae”. Het deur middel van “Mo Letters” sy volgelinge beheer. Dogma anti-ouers, anti-staat, anti-demokrasie. Het beweer die aarde sou vergaan in 1993. Het beweer dat alle mense buite die sekte is verlore. Om gered te word moet jy Christus 100% volg, alles aan die sekte oorhandig. Indien wel sou jy ‘n kans staan om een van die 144000 te wees wat die verdrukking sal oorleef. Indien ‘n persoon nie by die groep aansluit nie, is beweer dat die persoon hom dan in die hande van die duiwel plaas (15, p 11-15).
	Volgelinge, meestal jeug, moes alle besittings aan sekte afstaan. Die jongmense is dan ook van hulle ouers vervreem. Lede werwing is gedoen deur middel van enige metode: Breinspoeling, hipnotisme, seks, dwelmmiddels, ens. Vondse is ingesamel deur die verspreiding van hulle literatuur. Laasgenoemde fondse is direk na leiers van beweging. Lede het in groepe (“commune”) saamgeleef waar hulle van die buitewêreld afgesny is. Hier is dan van die lede zombies gemaak d.m.v. 3-maande se breinspoeling. Daar word ook beweer dat daar “Beings” is wat gedurende gebed hulle verskyning maak en profetiese uitlatings maak – hierdie is ‘n aanduiding op okkultiese betrokkenheid. (15, p 11-15)
	Beslis nie die middelpunt van die beweging nie. Die beweging self het oorleef d.m.v. wellus en finansiële knoeiery. Die beweging het beweer dat hulle die lot van die mens kan bepaal.  Volgens (15, p 11-15), slegs indien jy lid van hulle is sou jy nie verlore wees nie. Redding in en deur die kruisdood van Christus speel  dus nie ‘n rol nie.

	Eenheid

“Unity”

(20)
	Het begin met die “genesing” van Myrtle Fillmore. Die eerste vrugte van die beweging het dan ook begin met die genesing van haar vriende en bure. Laasgenoemde is dan ook bereik deur die bewuswording van die inherente Christus Krag (20). 
	Hulle beweer dat Eenheid is die waarheid wat geleer word in alle gelowe, hierdie waarheid word dan vereenvoudig en gesistematiseer sodat almal dit kan verstaan en kan toepas. Hulle beweer dat God nie ‘n Persoonlikheid is met lewe, intelligensie, liefde en krag nie. Vir hulle is God die onsigbare, ontasbare, maar werklike iets wat lewe genoem word . Die bron van alles wat is. God is die geheel van alles wat goed is, of dit nou gemanifesteer het of onuitgesproke is. Hulle glo dat God is die altyd teenwoordige, inherente Verstand – die Vader binne ons, die bron van en ware iets wat onder elke vorm van lewe, liefde, intelligensie of krag staan. Volgens hulle was daar twee duidelike afdelings in die persoon van Jesus: die vleeslike, sterflike gedeelte wat Jesus die seun van die mens was en dan ook die sentrale, lewende gedeelte wat Gees was, die Seun van God, die Christus, die Gesalfde, hulle beweer dan ook vêrder dat die mens oor dieselfde twee afdelings beskik: die vleeslik sterflike en die sentrale gedeelte van wese waar die Christus-kind, die Seun van God, die Gesalfde binne ons. Met ander woorde, dieselfde Christus leef in ons as wat in Jesus geleef het. Hulle definieer die Heilige Gees as die gees van waarheid wat onsigbaar (latent) binne ons teenwoordig is (20).
	Hulle propageer dat enige vorm van aanbidding die persoon by God sal uitbring. So beweer hulle byvoorbeeld dat die Hottentot wat ‘n goue kalf aanbid, as sy hoogste begrip van God, is besig om God te aanbid. Hulle glo dat Osiris en Isis is nou ons Vader-Moeder net soos wat hulle was vir antieke Egipte. Hulle propageer dan ook vêrder dat die Krisjna van Hindoe is dieselfde as Christos van die Grieke en die Messias van die Hebreërs. Hulle beweer dat die mens is deel van God. Volgens hulle is God in die mens en elke mens is die Seun van God, nie ‘n Seun van God nie. (Brooks haal aan: “We are all one in the One Mind, and do not exist as individualities in Divine Mind. Man is the manifestation of the ‘only begotten Son’ of God, or the Christ idea Man. Therefore he is the Christ of God” (UM, Februarie 1918, p127)). Hulle beweer dat God is goed en alles is God, daaruit lei hulle dan af dat daar nie so iets is soos die bose of Satan nie. Volgens hulle is daar ook nie so iets soos die verlies aan lewe of die dood nie. Hulle beweer dat indien die mens, met sy bron van Wese, korrup of oneg voorkom, dit die mens is wat dit veroorsaak het as gevolg van onkundigheid.  (20).
	Volgens hulle is die vergifnis van sonde ‘n uitwissing van sterflike denke van die bewussyn. Volgens hulle het Jesus van Nasaret ‘n belangrike rol gespeel deur die weg te open vir elkeen na die Vader se koninkryk, maar hulle beweer dit is nie bewerkstellig deur Jesus se dood aan die kruis nie, maar deur Sy oorwinning oor die dood. Hulle sê dat Jesus het die greep wat sterflike gedagtes oor ons het, soos byvoorbeeld sonde, boosheid, siekte, vleeslike wellus en die dood, oorwin. Hulle glo dan ook dat die mens hoef nie in Jesus as die Seun van God te glo nie, maar moet Hom slegs navolg. Hulle blameer ook vir Paulus wat volgens hulle ‘n fout begaan het deur te glo dat Jesus die enigste Seun van God is. Hulle beweer dat die wedergeboorte is die bevestiging van die volmaakte, menslike konsep van Goddelike Verstand. Vir hulle word die ewige lewe bereik nie deur te sterwe nie, maar deur die liggaam te reinig totdat dit die onsterflike herberg word van die siel. Brooks haal aan uit Unity Statement of Faith, art. 22: “We believe the repeated incarnations of man to be a merciful provision of our loving Father to the end that all may have the opportunity to obtain immortality through regeneration as did Jesus.” (20).

	Christadelphians

“Brethen of Christ”

“Back to the Bible”

“Gospel Proclamation Society”

“Gospel Publicity League” (15, p 16-18)
	John Thomas. 

‘n Mediese dokter gebore 1805 en na USA geïmmigreer. Betrokke by groep “Camphellites” vandag bekend as “Disciples of Christ” . Vestig in 1838 eie beweging (15, p 16-18).
	John Thomas se hoof ondersteuner, die Britse skrywer Robert Roberts het die leerboek van die beweging geskryf: “Christendom Astray” . Op die oog af lyk hulle leer fundamenteel. Hulle leer dat God ‘n Persoonlikheid het en ook ons Vader is. Hulle sien God as die enkele Skepper. Volgens hulle is daar slegs een God, God die Vader. Die Heilige Gees is slegs die energie wat van die Vader kom, dit is nie ‘n Persoonlikheid nie.  (15, p 16-18).
	Hulle beweer dat die enigste manier om verlossing te bekom, is deur gedoop te word deur middel van onderdompeling en ook slegs indien dit deur Christadelphians gedoen word. Volgens hulle kom redding nie slegs deur geloof nie, maar dit eis geloof in die Woord soos geïnterpreteer deur die Christadelphians alleen. Hulle glo ook dat opregtes alleen die ewige lewe verkry tydens die finale opstanding. Hulle glo ook nie dat die Satan ‘n realiteit is nie (15, p 16-18).
	Hulle glo nie in die Drie-Eenheid van God nie. Hulle sê ook dat Christus nie die Seun van God is nie, en ontken ook Sy bestaan voordat Hy op aarde was. Hulle ontken beslis Sy Goddelikheid. Hulle beweer die Goddelikheid van Christus was die Gees van die Vader wat in die mens Jesus was. Die kruisdood van Christus om sodoende  te boet vir die mens se sonde word ontken, volgens hulle was dit slegs om die liefde van die Vader te wys (15, p 16-18)!

	Christian Science

Staan bekend as die beweging wat mense van siektes genees op grond van sy/haar geloof in Christus alleen. (15, p 19-24)
	Mary Baker Eddy

Gebore 1821. Beweer dat sy het geval in 1866 en is drie dae gegee om te leef. Sy lees Mat. 9:22 en glo sy is genees, ontdek sodoende “Christian Science” . Mary Eddy het beweer dat sy het Jesus Christus opgevolg as die Groot Geneser. Daar is egter geen stawende dokumentasie deur haar nie en dit is bekend dat sy self baie sieklik was. Daar is ook bewyse dat sy self medikasie ontvang het vir siektes soos onder eed bevestig deur Dr. Alvin Cushing. Een van haar bestuurslede, Mnr. Alfred Farlow het in ‘n verklaring beweer dat hy nooit enige genesing van haar gesien het nie behalwe die genesing van ‘n stywe been. Sy het ook geweier om enige siekte te genees soortgelyk aan die wat sy beweer het sy al voorheen genees het. (15, p 19-24).
	Mary Eddy het beweer dat siekte slegs ‘n geloof is, ‘n latente misleiding van die menslike verstand. Hierdie fout kan dan slegs met die waarheid uitgewis word. Hulle ontken die bestaan van die bose. Volgens hulle is God onpersoonlik. God is alles, die siel, die verstand van die geestelike mens is God. Die term God is relatief want dit kan vervang word met terme soos lewe, waarheid, prinsipaal, intelligensie, gees,  moeder, verstand, ens. Eddy het beweer dat materie nie bestaan nie, alles is “Mind” en is “Good”. God is alles en in alles. Daarom is daar nie plek vir die bose nie. Die Heilige Gees se Persoonlikheid en Goddelikheid word heeltemal ontken. Hulle beweer dat die enigste verlossing wat daar is, is die van foute. Satan bestaan volgens hulle ook nie, daar is ook nie hemel of hel nie. Die mens bestaan nie uit vlees en bloed nie. Die mens is geestelik en volmaak. Eddy sien wel die Bybel as haar “only authority” maar bevraagteken die Godsgeïnspireerdheid daarvan. Sy sien haarself as die “Divinely appointed interpreter” van die Bybel. Slegs deur haar kan die Bybel reg gelees word! In die Christian Science Journal van Maart 1897 beweer sy dat haar publikasies die enigste opdragte vir die tyd bevat(15, p 19-24).
	Christian Science volgers beweer dat hulle hierdie illusie van siekte deur middel van gebed kan verwyder, dit is nou vir ‘n aantreklike fooi. Eddy het beweer dat die persoon wat doneer wat hy kan het ‘n groter kans op genesing as die een wat terughou (15, p 19-24).
	Die Drie-Eenheid van God word ontken. Hulle ontken die goddelikheid van Christus. Hulle beweer dat Christus was ‘n goeie mens wat geïnspireer is deur die “Christ Idea”. Eddy het beweer dat Christus is slegs die illusie van die menslike, sterflike brein. Omdat materie nie bestaan nie, beweer hulle dat die wonders van Christus op aarde ook nie moontlik was nie omdat daar dan nie fisiese liggame kon wees om te genees nie. Eddy het ook die dood van Christus ontken omdat sy beweer het dat dood slegs ‘n illusie is – daar is geen dood nie. Sy het ook beweer dat daar nie so iets is as sonde nie. Omdat sonde nie bestaan nie is daar nie nodigheid vir verlossing nie. Die dood en opstanding van Christus is deur hulle vergeestelik. Hulle beweer dat Christus Sy liggaam vlees en bloed genoem het as gevolg van onvolwasse denke van geestelike krag (15, p 19-24). Keith Brooks wys daarop dat Eddy beweer het dat Jesus slegs ‘n idee van Maria was, ‘n goddelike idee. Volgens haar sou dit ook geen verskil gemaak het indien Jesus nie op die aarde was nie. Hulle beweer dat daar nie so iets is as die oordeel nie, volgens hulle kom die oordeelsdag van wysheid uurliks en aanhoudend. Hulle beweer dat sonde maak sy eie hel en goedheid maak sy eie hemel (20).

	Oosterse Mistisisme

Inleiding

Sien ook Transendentale Meditasie, Divine Light Mission, Hare Krisjna, Boeddhisme, Bahaïsme, Vedanta Gemeenskap, Yoga en Zen Boeddhisme
(15, p25-29) & (20)
	Waldeck wys daarop dat mense na die Oosterse mistisisme begin keer het in ‘n teenreaksie op Westerse materialisme. Hulle het na die “sektes” met hulle geestelike uitkyk begin soek met die doel om die innerlike te ontdek wat onafhanklik staan van die materiële. Daar word dan ook verwys na Verligting (“Enlightenment”). ‘n Sogenaamde toestand van geestelike insig en kennis. Die oorsprong van hierdie gelowe is in Indië. In elke Oosterse geloof staan belewing (“experience”) sentraal. Hulle glo dat die heelal geen beperkinge of verskeidenheid bevat nie, alles volgens hulle is ‘n illusie (MAYA). Hulle basiese behoefte is om vryheid (MOKSHA) te verkry van hierdie verskeidenheid en sodoende eenheid met die Heelal te beleef (SAMADHI). Hierdie het dan uitgeloop op verskillende variasies van Hindoe en Boeddhistiese praktyke in hulle pogings om die maksimum ervaring te beleef in die verligting (“enlightenment”).   (15, p25-29).
	Volgens hulle is God ‘n onpersoonlike “Oseaan van Energie”, die “Bron van alles wat bestaan”. Hulle verwys na Brahma (the essential unitary reality). Vir hulle kan die “god” van die heelal nie onderskei word van die heelal nie. God is oral (Guru Maharaj Ji) maar God manifesteer “dit self”  en die resultaat daarvan is die illusie wat ons om ons sien. (T.M. wil dit ook hê dat alle gelowe net verskillende vertakkings is van dit wat deur die Vedas (Vedanta) geleer word (20)). Hulle sal uitdrukkings maak soos “the baptism of the Holy Spirit”, maar wat hulle daarmee bedoel is heeltemal verskillend as dit wat in die Bybel gevind word. Hulle beweer ook dat tyd nie bestaan nie, maar “God” manifesteer “dit self” in periodes van tyd of eras. Hulle glo dat ons in die era van duisternis (kaliyuga) leef tot 2000 n.C. wat verklaar is om die jaar van Pisces die Vis (Astrologie) in te lyf. Ongeveer 2300 n.C. sal die begin wees van die Era van Aquarius, laasgenoemde word dan gesien as die era van groot vrede en harmonie. Volgens hulle is daar geen begin of einde aan tyd nie want “God” is tyd en hierdie manifestasies van tydvakke sal vir ewig duur. Laasgenoemde is dan ook die basis vir hulle leerstelling van reïnkarnasie. Hulle glo in inkarnasies of manifestasies van God in die verlede wat bekend staan as BHAKTI YOGA bewegings en ook een spesifieke vertakking van Boeddhisme, MAHAYANA. Jesus is volgens hulle dan ook een van hierdie inkarnasies van God maar volgens Guru Maharaj Ji, is Jesus, Ram, Krisjna, en Boeddha almal verenig in een baie groot krag. (15, p25-29).
	 YOGA is die Hindoe term wat gebruik word vir die verskillende roetes na verligting (enlightenment) en BHAKTI YOGA sluit in die godsdienstige oorgawe en diens aan ‘n geestelike meester deur wie se genade die individu die verligting (enlightenment) toegestaan kan word, soos byvoorbeeld Maharishi Mahesh Yogi van Transendentale Meditasie. Hulle aanvaar wel die Bybel as geloofwaardige Skrif maar dit word geïnterpreteer in terme van Hindoe en Oosterse filosofie. Christus se wederkoms is byvoorbeeld deur Guru Maharaj Ji op homself toegepas: “The phrase ‘Coming in the clouds’ was interpreted by him as referring to his flying into London airport!” Hulle haal graag aan uit die Bybel soos byvoorbeeld: “The Kingdom of God is within you”, of “Blessed are the pure in heart for they shall see God”. (Go within and experience the Divine Nature! Hulle beweer ook dat die persoon wat godheid binne homself ontdek het, hy/sy dan die hoogste status van reïnkarnasie bereik het. Soos die Boeddha dan ook gerapporteer het: “Daar is geen hergeboorte vir my nie.” (20)) Waldeck wys egter daarop dat sodra Bybelse leer nie ooreenstem met die van Oosterse denke nie, word daar beweer dat: “words and ideas are useless … it is experience that counts”. Waldeck wys daarop dat Christelike gebede baie bewus is van die verhouding tussen God (Persoon) en die gelowige (‘n aparte individu). Christelike meditasie is ‘n diep Inagneming en inneem van die Woord en werke van God (Psalm 1:1, 119:15, 97, 77:12, 63:5-8) (15, p25-29). 
	Volgens hulle is Jesus Christus eenvoudig net een van God se manifestasies. Hy is ‘n AVATAR, ‘n persoonlike inkarnasie van “God”, en net soos Boeddha, Krisjna, Maharishi Mahesh Yogi, Guru Maharaj Ji, ensomeer, slegs ‘n “Uitsender van die verligting (enlightenment) belewing. Die term “Christ” word dan ook gebruik vir enige en elke “Perfect Master”. (Christus is dan vir hulle slegs een van die reeks “Meesters” wat hulle-self goddelikheid van bewus geword het (20)).  Hulle beweer dat ‘n onpersoonlike “God” kan nie ontstel word nie, met ander woorde verlossing is nie nodig nie. (Hulle beweer dat daar is geen bonatuurlike invloed nie, volgens hulle dra die mens self verantwoordelikheid vir sy optrede. Hulle beweer dat indien ons die goddelike binne onsself ontdek, dit nie nodig is vir ons om iewers anders te gaan nie (20)). Guru Maharaj Ji wil dit hê dat Jesus gekruisig is sodat almal Hom kan onthou. Hulle beweer dat verlossing is die proses van verligting (enlightenment) waartydens die mens eenheid met heelal beleef en besef. Hulle sê dan ook dat ‘n mens deel is van ‘n Universele Siel (ATMAN) – een in wese met alle dinge. Volgens hulle is sonde dood eenvoudig die proses waar die mens homself weghou van die verligting, ‘n mens kan mos nie sondig teen ‘n onpersoonlike “God” nie. Hulle beweer dat die mens wat nie die proses van verligting beoefen nie, homself dan ook uitsluit uit reïnkarnasie uit. Hy wat goed gedoen het, word hergebore in ‘n beter lewe in, of andersom. (Volgens die Wet van Karma, saai en maai, verkeerde optredes veroorsaak straf en goeie optredes veroorsaak beloning (20)). Volgens hulle is die mens se doel om die hoogste vorm van lewe te bereik en dit is wanneer die selfbewussyn integreer met “God” en ‘n persoon hom/haarself nie meer sien as ‘n individu nie. (Hierdie hoogste vorm word dan ook bereik deur meer kere goed te doen as sleg om sodoende gereïnkarneer te word na ‘n hoër status van lewe (20)).  Hare Krisjna beweer dat ‘n persoon slegs deur hulle en deur te dreun-sing (chanting) hierdie status kan bereik. Maharishi Mahesh Yogi van Transendentale Meditasie beweer dat ‘n persoon hierdie status alleenlik kan bereik indien hy/sy vir ten minste 15-ure per dag in ‘n toestand van meditasie verkeer (15, p25-29).

	The Divine Light Mission (DLM)

“Guru Maharij”

(15, p25-29).
	Gestig in 1960 deur Paran Sant Satgurudev Hans Ji Maharaj in Indië. Hy is oorlede in 1965 en sy jongste seun, Maharaj Ji is “herken”, tydens die begrafnis van sy pa, om die hoogste manifestasie van God te wees van hierdie era. Hy was 8-jaar oud op daardie stadium en is onmiddellik gekroon as die nuwe SATGURU (Perfect Master). In 1971 het hy Amerika besoek en teen 1974 het die beweging geroem op ‘n ledetal van 50,000 in die VSA, 8,000 in Engeland, 5,000 in Europa en 5,000 in Suid Afrika. Die popgroep “The Beatles” was ook sterk met hom geassosieerd gedurende die sestiger jare (15, p25-29).
	Hulle glo dat Maharaj Ji het Jesus Christus vervang as “Die Woord het mens geword” soos beskryf in Johannes 1. Maharaj Ji word dan ook gesien as “die volheid van Goddelike Liefde”. Hulle beweer ook dat eenheid in hierdie lewe alleenlik bereik kan word deur hom en DLM se stelsel van meditasie. Waldeck wys daarop dat dit interessant is om daarop te let dat, alhoewel Maharaj Ji die realiteit van die materiële wêreld ontken het, sy lewenstyl van duur motors, dans, drankgebruik en eet van vleis, ‘n vervreemding met sy familie veroorsaak het in Indië (15, p25-29).
	Hulle gebruik slagspreuke soos “the baptism of the Holy Spirit”, maar wat hulle bedoel is totaal verskillend van Bybelse leer. Waldeck wys vêrder daarop dat hulle nie van die dreun-sing metode gebruik maak nie maar het ‘n sekere onuitspreekbare mantra (ook genoem ‘n “woord” of ‘n “naam”) wat geopenbaar word aan die nuweling tydens die inwydingsplegtigheid. DLM is ‘n baie ryk beweging en word versprei deur persoonlike kontak, koerante, tydskrifte en films (soos byvoorbeeld “Cord of the Universe”). Volgelinge word “Premies” genoem en leef saam in Tempels (ASHRAMS). Hulle opvattings word gepropageer deur middel van “Satsangs” (heilige preke) in sale of universiteite se lesinglokale. Nuwelinge word dan ook erg gebreinspoel en intens geïndoktrineer (15, p25-29). Hulle dogma oor verlossing kan vêrder oor gelees word in die regterkantste kolom by inleidende werkstuk: Oosterse Mistisisme.

	Hare Krisjna (Krishna) (I.S.K.C.O.N.)

(15, p25-29).
	Die oorsprong van hierdie beweging is in Indië deur ‘n Hindoe sekte gelei deur Lord Chaitanya. ‘n Besigheidsman Prabhupada het die beweging na New York geneem in 1965 en het ook ‘n tydskrif gepubliseer wat genoem is: “Back to Godhead”.  (15, p25-29).
	Krisjna is een van die talle gode in Hindoe se mites en hulle glo dat ‘n Hindoe, gebore in 1865, die beloofde reïnkarnasie van ‘n heilige was, en dan ook die beliggaming van die god Krisjna. Hulle glo dat die hoof doel van die lewe is “Krisjna bewustheid”. (15, p25-29).
	Hulle het streng regulasies wat dan ook ‘n verbod insluit op dobbel, sport, gesprekke wat nie geassosieerd is met Krisjna nie, alkohol, dwelmmiddels, tabak, tee, koffie, vleis, vis en eiers. Volgens hulle kan “Krisjna bewustheid” bereik word deur Hare Krisjna mantra te dreun-sing. Hulle is teen familie en ook sterk gekant teen ander gelowe en propageer ook: “Abandaon all varieties of religion and just surrender unto me” (Krisjna aangehaal uit die Bhangavad-Gita). Volgelinge leef in tempels en manlike aanhangers dra ‘n SIKHA (geskeerde kop met ‘n haarbossie). Hulle dra ‘n string van 108 krale en die Krisjna mantra word dan ook 16-keer gedreun-sing op elke kraletjie elke dag. Die mantel wat gedra word is gewoonlik saffraankleurig (geel) en die dissipels verf gewoonlik hulle gesigte en liggame om hulle eerbied aan Krisjna te bewys. Hulle propageer hulle leerstellinge hoofsaaklik deur middel van SANKIRTANA (publieke dreunsange) en samel fondse in deur die verkope van hulle tydskrif “Back to Godhead”. Hulle propageer ook as volg: “In this age, there is no religion other than glorifying the Lord by utterance of his holy name” (wat volgens hulle Krisjna is)  (15, p25-29). Hulle dogma oor verlossing kan vêrder oor gelees word in die regterkantste kolom by inleidende werkstuk: Oosterse Mistisisme.

	Transendentale Meditasie

Transcendental Meditation (TM)

“Science of Creative Intelligence” (SCI)

“Students International Meditation Society” (SIMS)

“International Meditation Society” (IMS)

(15, p109-112).
	Maharishi Mahesh Yogi in 1959. Sy name beteken: “Die groot heilige en meester van Yoga”. Hy het beweer dat hy sy lewe gegee het vir die geestelike herlewing van die wêreld. Hy het in 1958 deur die Weste getoer en baie volgelinge verwerf, insluitend die popgroep Beatles. Laasgenoemde het die beweging baie blootstelling gegee. Maharishi het baie mense opgelei om meer as 205 TM sentrums te stig in die VSA. In 1971 het die Maharishi International University in Los Angeles geopen met die doel om 1 TM sentrum te vestig vir elke area van 1 miljoen mense internasionaal. Elke sentrum moet dan 1000 opleiers oplei deur middel van 33 videokursusse. (15, p109-112).
	TM is baie naby aan Hindoe waar fisiese en verstandelike beheer gebruik word om ‘n toestand van genoegdoening te bereik deur dan sogenaamd verenig te word met die Absolute. Hulle einddoel is dan ook om self God en soos God te word. Volgens Maharishi het hy opgehou om te bestaan en het self dit wat bestaan is geword. Hy het beweer as volg: “ I am the transmitter of ancient human wisdom and a manifestation of abstract being. I am that Eternal Being, I am THAT, and all this is THAT. Hierdie beweging propageer Panteïsme, met ander woorde, alles is een, alles volgens hulle is ‘n illusie. Hulle beweer dan ook dat sukses is waar die individu ‘n toestand bereik waar hy sogenaamd nie van God onderskei kan word nie. Die persoon bereik volgens hulle dan ‘n toestand van volmaaktheid. Waldeck wys daarop dat die mens is ‘n sondaar en is inderdaad afhanklik van die een Almagtige en Drie-enige God, en hierdie weg is alleen deur middel van Jesus Christus. Die mens se grootste behoefte is om verlos te word van sonde, nie om die liggaam te verlaat met sy beperking van ruimte en tyd nie (15, p109-112).
	Hulle gebruik slagspreuke soos: “True Peace of Mind without Pills”; “Freedom from Depression”; “Personality Fulfillment”; “A fruitful thought life”; “A new depth of physical relaxation and health”. Hulle bekende doelwit is om individue te help om die persoonlike self te verlaat en geabsorbeer te word in die onpersoonlike essensie/wese. Waldeck voeg by: Soos reëndruppels in die see geabsorbeer te word. Gratis inleidende lesings word aangebied met dan baie duur kursusse. Dit is bekend dat die inkomste van Maharishi en sy organisasie ongeveer 1,5 miljoen dollars beloop het per maand in 1974. Hulle beweer dat dit ‘n wetenskaplike tegniek is en nie ‘n geloof of filosofie nie. Hulle poog om alle mense te betrek, insluitend Christine. Dit is selfs al ingesluit in die leerplanne van baie Amerikaanse skole!  Nadat die inleidende lesing bygewoon is deur die wat daarna verlang om “hulle volle verstandelike potensiaal vry te laat en ‘n diep gevoel van rus te bereik”, word ‘n private onderhoud met die instrukteur toegestaan waartydens die fooi betaalbaar is. Baie lesings word dan op verkillende vlakke gevolg om dan gevorderde stadium te bereik. Rituele word dan aangemoedig selfs voor ‘n altaar met ‘n foto van Guru Dev, die Leeraar van Guru sing dan ‘n liedjie van danksegging en lof aan al die afgestorwene  Hindoe Meesters wat die TM benadering beskerm het deur die eeue. Die spesiale geluid, genoem die “mantra”, word dan ook voor die altaar geuiter. Die mantra help die persoon wat mediteer om sogenaamd ‘n toestand van “transendentale bewustheid” te bereik. ‘n Pad van selfhipnose. Waldeck wys daarop dat dit ‘n Hindoe gebruik is om deur middel van die mantra Hindoe-gode te betrek. Selfs die Maharishi erken die gevaar om die verstand en gees te open vir die krag van die bonatuurlike. Hulle self getuig van besoeke van bonatuurlike wesens tydens rituele en beveel dan ook hulle leerlinge aan om hierdie wesens alleen te laat! Waldeck beklemtoon die gevaar ten sterkste om ‘n mens se verstand beskikbaar te stel vir sataniese invloed. Hierdie is beslis “soek vir moeilikheid”! (15, p109-112). Hulle dogma oor verlossing kan vêrder oor gelees word in die regterkantste kolom by inleidende werkstuk: Oosterse Mistisisme.

	Bahaïsme

	Het sy oorsprong vanuit Persiese Islam en is hoofsaaklik eklekties (dogma het ontstaan uit ‘n aantal van bronne) (20).
	Volgens hulle kom alle sieninge van God maar Baha het die waarheid vir hierdie era (20).
	Hulle dogma oor verlossing kan vêrder oor gelees word in die regterkantste kolom by inleidende werkstuk: Oosterse Mistisisme.

	Vedanta Gemeenskap

“Rama Krishna Mission”

(20)
	
	Hierdie groep is ook aanhangers van die Altyddurende Filosofie (Perennial), en dit is dat God is die wese van alles wat daar is en verlossing is om die goddelike realiteit binne jouself te besef (20).
	Hulle dogma oor verlossing kan vêrder oor gelees word in die regterkantste kolom by inleidende werkstuk: Oosterse Mistisisme.

	Yoga

(20)
	
	Hierdie is een van die ses hoof Hindoe filosofiese stelsels om te volg om, volgens hulle, eenheid (yoga) met die Allerhoogste, die Groot Alles deurdringende Siel te bereik. Volgens hulle sal selfbeseffende omgang die praktyk van gedissiplineerde Kriya Yoga as die pad na die ontdekking van die goeie binne jouself bevorder, die goeie self (20).
	Hulle dogma oor verlossing kan vêrder oor gelees word in die regterkantste kolom by inleidende werkstuk: Oosterse Mistisisme.

	Boeddhisme


	Boeddhisme het ontstaan vanuit die ateïstiese vertakkings van Hindoeïsme in Indië gedurende die sesde-eeu voor Christus. Hulle beweer dat Gautama, genoem die Boeddha (“Verligte Een”, “Enlightened One”) het ontdek dat beide die lewe van luuksheid en die lewe van volslae onthouding geen bydrae maak tot geestelike vryheid nie. Laasgenoemde het dan gevolg gehad dat hy die sogenaamde “Middelweg” voorgestel het. Cory wys daarop dat sy leerstellinge egter gereeld veranderinge ondergaan het. Dit het ‘n sterk geloof van evangelisasie geword. Die Mahayana skool, wat ‘n geweldige   kosmologie (wetenskap oor die ontstaan van die heelal) en ‘n godewêreld van semi-gode ontwikkel het, word in China, Korea en Japan aangetref. Die Therevada skool, wat meer streng is in morale dissipline,  floreer in Sri Lanka (Ceylon), Burma en Suid-oos Asië. Zen is tegnies gesproke ‘n Mahayana sekte maar het nouer ooreenkomste aan Therevada (21) Zen Boeddhisme poog om ewigheidsprobleme uit te sorteer deur middel van onlogiese Koan om sodoende die status van verligting (ontdek die lig binne jouself) te bereik (20) Baie Boeddhiste glo dat die realiteit van boosheid en swaarkry die bewys is van ongeloof in God. Hulle propageer ook die bestaan van baie semi-goddelike wesens wat in kunswerke weergegee word en wat baie ooreenstem met die gode wat in Hindoe aanbid word.(21)


	Volgens Boeddhisme is daar nie ‘n  heersende God nie, alhoewel baie Boeddhisme as die soeke na God sien. Hulle beweer dat die Boeddha het nie die bestaan van God ontken nie, maar glo dat die mens verligting moet soek binne homself en nie buite homself nie. Die Boeddha het nie aanspraak gemaak op goddelikheid nie en het ook nie sy leerstellings op ‘n goddelike bron gebaseer nie. Hy het homself as die voorbeeld gesien vir mede monnike en het sy leerstellings voorgehou as ‘n boot wat agtergelaat word wanneer die anderkantste oewer bereik word. Die meeste Boeddhiste glo egter nie in een almagtige God nie maar die Mahayana skool het wel ‘n geloof ontwikkel wat beweer dat Boeddha vandag nog bestaan ter wille van die mensdom. Boeddha self het geen verklaring vir beide die begin en aard van die wêreld nie. Hulle beweer dat hierdie vra nie enige waarde sou inhou nie. Die Mahayana skool het wel bespiegelinge oor ‘n groot verskeidenheid van hemele wat dan tipe van halfweghuise is oppad na nirvana (Oxford: “A state of perfect happiness (in Buddhism) in which there is no suffering or desire, and no sense of self”), maar selfs hierdie hemele is slegs ‘n illusie. Cory wys daarop dat die Mahayana leerstellinge ten minste impliseer dat die magte van die heelal sal toesien dat alle skepsels saligheid sal vind. Boeddhisme glo in reïnkarnasie want volgens hulle is niks permanent in die lewe nie. Die Boeddha het dan ook beweer dat alle skepsels, insluitend die mens, is fiktief (denkbeeldig). Volgens hom is daar nie iets soos die self nie, alleenlik ‘n reeks van verskynings wat lyk soos individuele persone of dinge. Cory som hulle leerstelling op in vier dele: 1) Die lewe bestaan basies uit swaarkry, of ontevredenheid; 2) die oorsprong van hierdie swaarkry lê in begeertes en hebsug; 3) die staking van swaarkry word moontlik gemaak deur middel van die staking van begeertes en hebsug; 4) die weg tot hierdie staking van begeertes en ook om te ontsnap van aanhoudende hergeboorte is die Boeddhistiese praktyke wat bekend staan as die “Noble Eightfold Path”. Die oorspronklike Boeddhistiese leer en ook die Therevada plaas dan ook die klem op die individuele monnik wat deur middel van selfbeheersing en ‘n reeks van meditasies hom voortdurend lei tot ‘n die verlossing van die bewustheid van sy eie begerende self. (21)
	Hulle dogma oor verlossing kan vêrder oor gelees word in die regterkantste kolom by inleidende werkstuk: Oosterse Mistisisme.

	Hindoeïsme
	Het ontstaan gedurende die vierde-eeu voor Christus. Die Ariërs, dieselfde mense wat die Griekse kultuur ontwikkel het, het Indië, soos ons dit vandag ken, ingeneem. Hulle godewêreld, soortgelyk aan die van die Grieke, gekombineer met inheemse Indiese tradisies van meditasie, het ‘n losse kombinasie van gelowe en gebruike tot gevolg gehad wat bekend geword het as Hindoeïsme. Hindoes kan of aanbidders wees van ‘n god of totale ateïste, self-loënende selfkastyders of manne van die wêreld. Dit was nooit ‘n evangelistiese geloof tot die twintigste eeu nie en is grootliks beperk tot Indië en Indiese emigrante. Advaita Vedanta, wat glo in die volslae identifisering (ooreenkoms) van die inherente self en die onpersoonlike, almagtige God, is die mees algemeenste vorm van Hindoeïsme in die Weste. Cory beweer vêrder dat Jainisme moontlik die mees antieke, pre-Ariër, elemente van Hindoeïsme verteenwoordig. Die Sikh geloof poog om elemente van Hindoeïsme en Islam te kombineer (21).
	Baie gode of inkarnasies (beliggamings of vleeswordings) word deur Hindoes aanbid. Die mees gewilde god is Sjiwa (Shiva). Dit is ‘n kragtige figuur wat beide die kreatiewe en vernietigende kante van goddelikheid verteenwoordig. Sjiwa is dan ook die ideale god van joga se meditasie. Wisjnoe (Vishnu) laat homself talle male deur die geskiedenis reïnkarneer om sodoende die boodskap van saligheid aan die mens te bring. Wisjnoe se reïnkarnasies (avatars) sluit dan ook in Rama (‘n liefdadige koning) en Krisjna (‘n onbesadigde, gewelddadige en erotiese figuur). Hulle glo dat die gode soms immoreel optree en hulle vryheid van menslike beperkinge word dan ook gereeld gevier. Hulle word dan ook gereeld deur middel van seksuele beelde (imagery) weergegee. Baie kleiner groepe aanbid ‘n samestelling van ‘n verskeidenheid van gode wat dan gesien word as inkarnasies van die een magtige wese, Brahman. Baie Hindoes sien Brahman as ‘n persoonlike, liefdevolle God wat die saligheid van alle mense op die hart dra. Brahman word egter meestal voorgestel as die onpersoonlike magtige wese totaal verhewe bo die skepping en onbetrokke by die lewe op aarde (21).
	Hulle dogma oor verlossing kan vêrder oor gelees word in die regterkantste kolom by inleidende werkstuk: Oosterse Mistisisme

	Islam

Moslem
	Islam het gedurende die sewende eeu na Christus ontstaan deur Mohammed wat beskou word deur Islam as die laaste profeet in die ry van profete soos Abraham, Moses, die Bybelse profete en Jesus. Mohammed het die monoteïstiese geloof (glo in een god) Islam gevestig in reaksie tot die politeïsme (veelgodery) en losbandigheid van die Arabiese kultuur van sy tyd. Islam het, binne ‘n eeu, ‘n groter gebied oorwin as die Romeinse Ryk toe dit op sy sterkste was. (21) Mohammed word ook gesien as die ontvanger van die openbaring wat aan hom gedikteer is. Hierdie openbaring is dan saamgevat in die Koran wat deur die Moslems beskou word as die suiwer en laaste openbaring van Allah, volgens hulle die volmaakte boek wat slegs in die Bybel begin is. Mohammed het deur middel van geweld en teregstellings die geloof bevorder  (16, p 164-166). Mohammed het oor geen goddelikheid beskik nie en kon ook nie enige wonderwerke doen nie, hy het slegs die boodskap van Allah oorgedra, daarom verwerp Islam die naam “Mohammedisme” (21). Die vroegste geskrifte van Mohammed se lewe is geskryf ten minste 150-jaar na sy dood en daar is geen bevestiging daarvan buiten die Islamitiese geloof nie. Mohammed is gebore in 570 of 571. Toe hy volwasse word het hy by die karavaan handelsroetes (kamele)  aangesluit waartydens hy kontak met Jode en Christene gemaak het. Hy het die Ou en Nuwe Testament met hulle bespreek en het later ontevrede geraak met die Christelike getuienisse van sy tyd. Mohammed het met sy werkgewer, Khadijah, getrou wat 15-jaar ouer as hy was. Uit sewe kinders het een dogter oorleef, Fatimah. Na Fatimah se dood het Mohammed met nog 12 vroue getrou om sodoende poligamie te vestig. (Smith wys daarop dat van die 12 vroue die volgende insluit: die geskeide vrou van sy aangenome seun, die 7-jarige dogter van sy vriend en assistent Abu Bakr en ten minste 3 vroue wie se mans tydens sy plundering gedood is, (27, p33)). Mohammed se eerste volgelinge was van sy eie familie – sy vrou Khadijah, sy neef Ali-ibn-Abu Talib en Zaid (‘n aangenome seun wat eers sy slaaf was). Jode en Christine was in die begin simpatiek teenoor Mohammed as gevolg van sy verwerping van politeïsme (veelgodery). Mohammed is ook deur sy eie mense verwerp as gevolg daarvan en het in 622 van Mekka na Medina verhuis. Laasgenoemde word dan beskou as die begin van die Islamitiese kalender en reeds in 624 het Mohammed se weermag groot oorwinnings begin behaal om sodoende aandele te verkry in die buit. Hierdie was ook die begin van die “heilige oorlog” jihad wat ‘n geloofsplig geword het onder die Moslems van die tyd. Mohammed is op 62-jarige ouderdom in 632 oorlede en is opgevolg deur een van sy vroeë volgelinge, Abu Bahr (25, p10-13). Smith wys daarop dat Mohammed oortuig is deur sy openbaring om teen ongelowiges op te tree en dat hy die een is wat deur Allah aangestel is om die oordeel oor die Jode te bring. Hy het begin om die karavane van sy vyande met sukses te plunder en dan die vroue en kinders as slawe te verkoop en sommige vroue as vrouens te neem vir sy manskappe. Laasgenoemde het gegroei tot 350 met die slagting van Badr waartydens sy manskappe meer as ‘n 1000 mans vermoor het. Mohammed het telkens 20% van die buit vir homself geneem en die res is onder sy manskappe verdeel (27, p32-33). 
	Die woord Islam verwys na die vrede wat kom as gevolg van die oorgawe aan God. Die woord Allah beteken “Die God” wat verwys na die radikale monoteïsme van die geloof. Cory haal aan uit die Koran 3.64: “We shall not serve anyone but God, and we shall associate none with Him”. Enige verdeling van God word verwerp insluitende die Christelike leerstelling van die Drie-Eenheid van God asook die Goddelikheid van Christus. Volgens die Koran is Allah se doelwitte altyd ernstig. Volgens die Moslems is geregtigheid die mees belangrikste eienskap van Allah. Allah is dan ook genadig en barmhartig, maar hierdie genade word hoofsaaklik gesien in Allah se stuur van boodskappers om die waarheid van die mens se verantwoordelikheid om volgens Allah se opdragte te lewe, te verkondig. Islam glo dat die heelal deur ‘n persoonlike, alomteenwoordige God geskep is en dat die heelal nie ‘n illusie is nie. Hulle glo ook dat die mens beskik oor “taqwa”, ‘n tipe van goddelike vonk wat in sy gewete manifesteer wat hom in staat stel om die waarheid raak te sien en daarop te reageer. Die gewete is dus vir Islam van die grootste waarde soos wat liefde vir die Christene is (21). Mohammed het self die geldigheid van die Joodse en Christelike gelowe erken maar wrywing het ontstaan toe die Jode hom nie as ware profeet wou erken nie en die Jode nie die Islamitiese gebruike wou navolg nie. Mohammed het toe beweer dat hy opgee om die gelowe met mekaar te verenig en het beweer dat die geloof wat hy propageer ‘n hernuwing is van die geloof wat Abraham voorgehou het. Die Moslem gemeenskap is toe ook opdrag gegee om in die rigting van Mekka te bid en nie meer in die rigting van Jerusalem soos wat die gebruik was nie. Op hierdie stadium, in Medina, het Mohammed sy leerstellings verander en begin propageer dat die Koran (Arabies:Qur’an’; Engels: Quran) die finale openbaring was. Die daaglikse gebede met voorafgaande was het verpligtend geword. Vrydae is ingestel as verenigde aanbiddingsdag by ‘n moskee en die jaarlikse maand van vas is ingestel (25, p12-13). Islamitiese aanbidding word saamgevat in die volgende “vyf pilare” : ‘n Moslem moet: 1) Die basiese belydenis voordra: “Daar is geen ander God behalwe Allah nie, en Mohammed is Sy Profeet”. 2) Gebede tot eer van Allah vyf-keer per dag, in die rigting van Mekka, voordra. 3) Geld vir die armes gee. 4) Vir een maand per jaar vas. 5) ‘n Pelgrimstog na Mekka maak ten minste een-keer gedurende sy lewe. Mekka is die stad waar geglo word dat Allah die Koran aan Mohammed geopenbaar het (21). Sookhdeo verwys na die ses artikels van die Islamitiese geloof: 1) God (Allah), die Koran leer dat God bestaan as die enigste god en dat geen vennote of gelyke van god voorgehou mag word nie. 2) Engele (malaikah) wat beskou word as boodskappers van Allah met spesifieke funksies. Die grootste engel is Jibrail (Gabriël) wat hulle glo die Koran aan Mohammed geopenbaar het. Jibrail word dan ook genoem Rul ul’Amin, die Heilige Gees wat volgens hulle Jesus versterk het. Daar kom ook slegte engele voor. 3) Boeke Islam glo dat Allah sy opdragte aan mans deur sy profete geopenbaar het en wel d.m.v. 104 heilige boeke. Slegs 4 van hierdie boeke bestaan nog en hulle glo dat dit die boeke is wat aan Moses gegee is (die Torah of Pentateug), David (Zabur, die Psalms), Jesus (die Injil, die Evangelies van die Nuwe Testament in die algemeen) en Mohammed (die Koran). Islam glo dat die Jode en Christene (ahl-al-kitab) hulle eie Geskrifte verander het en Allah toe die Koran as finale openbaring aan die mens gestuur het. (Samesteller se nota: Profesieë wat vervul is het reeds die Bybel se outoriteit bevestig). 4. Profete, Islam glo dat Allah deur genade in menslike geskiedenis ingegryp het om die mens van die laaste dag te herinner en ook die lewe hierna om sodoende hulle te lei met die regte aktiwiteite om daardeur verkies te kan word (Samesteller se nota: Hulle glo dus dat die mens deur sy eie dade moet saligheid bewerkstellig en nie deur geloof nie). Sookhdeo wys daarop dat Mohammed die enigste profeet is wat slegs in die Koran na verwys word en nie in die Bybel nie. Jesus word deur hulle gesien as ‘n profeet soos Noah, Abraham, David, Jakob, Josef, Job, Moses en dan ook Mohammed. 5) Die dag van oordeel (yawm al-akhirah) en opstanding na die dood (basi bad al-maut). Islam glo dat die tekens van die eind tye duidelik sal wees asook die verskyning van die Antichris (Dajjal), rumoer en opstoking, opskudding in die hemel, natuurlike katastrofes, verdonkering van die son en maan en Christus se wederkoms, as ‘n Moslem. 6) Allah se soewereine besluite oor alle dinge. Die leerstelling oor algehele vooraf bestemming is algemeen onder Islam (25, p15-19).
	Die swaard en oorlog vorm ‘n intrinsieke deel van Islamitiese geloof (16, p165). Mohammed se opvolger, Abu Bakr het met sy weermag Sirië oorgeneem en hy is in 634 deur Caliph Umar opgevolg. Umar is in Caliph Uthman in 644 opgevolg. Gedurende hierdie tyd het die weermag Irak, Persië en Egipte oorgeneem en teen 656 het Islam die ooste van Afghanistan, die weste van Libië en die Caucasus berge in die noorde bereik. Die oorneem van oorblywende deel van Noord-Afrika en gevegte deur Spanje na Frankryk is eers gestop in 732 met die bekende geveg tussen “Tours and Pointiers”. Sookhdeo wys daarop dat die Christelike kerk in Noord-Afrika is met die swaard oorwin en uitgegooi. Die kerk wat die leierskap van mense soos Augustine, Athanasius, Cyprian en Tertullian gehad het was nie in staat om die weermag van Islam te weerstaan nie! Die bouvalle van antieke kerkgeboue is die enigste oorblyfsels van die oorspronklike lewenskragtige kerk (25, p13-14). Sjiïsme (Shi’ism)  glo dat godsdienstige leiers ook politiese leiers moet wees, maar die meerderheid Moslems, die Soenniste (Sunnites), glo in die verdeling van die twee dissiplines. Soefisme (Sufism) vorm die mistieke vertakking van Islam wat ‘n veeleisende pad van self-verwerping verkondig met ‘n hoogtepunt in gemeenskap met God. Die doel van Islam is om ‘n morale orde in die wêreld tot stand te bring. Mohammed word in die Koran voorgehou as ‘n vredeliewende mens wat die armes help en stadig is om wraak te neem. Cory wys daarop dat die Moslems wat glo dat hulle oor die enigste waarheid beskik tot baie geweld, in die naam van Allah, gelei het deur die eeue (21). Sookhdeo wys daarop dat min vroue werklik bewus is van die Islamitiese leerstellinge soos voorgehou in die Koran soos byvoorbeeld dat die meeste vroue hel toe sal gaan en die meeste mans hemel toe sal gaan. Alhoewel voue ‘n hemelse beloning belowe word (Surah 16:97) behoort die paradys wat vol beeldskone maagde (Surah 44:54; 55:72) nie so wonderlik vir hulle te wees soos wat dit vir die mans sal wees nie (25, p64).
	Moslems glo dat Allah nie verlossing bied nie en dat die verantwoordelikheid by die mens self lê om God se leiding te aanvaar. Verlossing is afhanklik van die mens se eie optrede en houdings. Hulle glo egter ook dat tauba (“repentance”) kan ‘n bose man vinnig na verlossing bring. Die laaste dag van oordeel word as baie wreed beskryf en elke mens sal volgens hulle dan ook beoordeel word volgens sy eie optrede. Surah 17.13 in die Koran: “Every man’s actions have we hung around his neck, and on the last day shall be laid before him a wide-open book”. (21) Samesteller se nota: Islam vat, soos die ander sektes, die fokus weg van die feit dat Jesus Christus God is en dat Hy vir ons sondes gesterf het, die dood oorwin het en na die hemel opgevaar het om vir ons plek te berei by die Vader. Jesus het dan ook die Heilige Gees vir ons agtergelaat om ons te lei tot die Waarheid. Alleen Christus kon ons verlos omdat Hy volmaak was op aarde. Dit is alleen die Volmaakte wat die onvolmaaktes kon verlos. Die nageslag van Abraham word dan ook bepaal deur ‘n mens se geloof in Christus waarna die hele Ou Testament verwys.

	Vrymesselary

Volle naam: Ancient Free and Accepted Masons (15, p 30-36)
	Daar word beweer dit het ontstaan met die bou van Koning Salomo se Tempel met Salomo as die Meester Bouer. Sogenaamde Losies het ontstaan soos wat Vrymesselaars bymekaar gekom het vir groot bouprojekte. Hedendaagse beweging dateer vanaf 1813 en was gestig met drie klasse: Entered Apprentice (leerling), Fellow Craft (gilde-broeder) en Master Mason (agbare meester). Barry Smith in sy boek “P.S.” wys die geestelike piramide as volg:

-Lucifer

-“The Light of Limitless Nothingless”

(piramideteken met oog)

-T.G.A.O.T.U.

-The “Seven”

-The 9 “Unknown Men”

-The Illuminati”

-The Palladium

-Ordo Templi Orientis (O.T.O.)

-Acnient&Primitive Rite
(97 vlakke)

-The order of the Trapezoid

-Supreme Council of Grand Sovereign Inspectors General

-Grand Sovereign Inspectors General

-33rd Degree (The Shrine)

-Scottish Rite or York Rite Masonry

-Blue Lodge Masonry

Die eerste 8 vlakke is Europees en die res Amerikaans (15, p 30-36).
	Godsdiens speel die hoofrol in Vrymesselary. Hulle literatuur beweer dat die eerste Vrymesselaars Wetgewer Boeddha was. Sir John Cockburn (Past Grand Deacon, England, en Past Deputy Grand Master, S.Australia) bevestig dat die vakgebied van Vrymesselary is die verhouding tussen Gees en Materie, tussen Hemel en Aarde, tussen God en Mens, tussen Siel en die Liggaam. Die inleiding tot hulle “Entered Apprentice” se handboek stel die doel van die beweging as volg: “Masonry….is the quest of, knowledge of, and union with, God”. Hulle hang ‘n universele godsdiens aan. Hulle beweer dat alle Vrymesselaars, Christen, Jood, Islam deur verskillende roetes na dieselfde plek gaan. Dit is ook niks meer as die voortgesette aanbidding van die ou heidense gode van antieke Egipte, Grieke, Indië nie. Waldeck wys daarop dat dit geen verassing is nie dat diegene wat hoër status bereik dan ook die reg het om die geheime van die okkult na te vors. Albert Pike (Sovereign of Universal Masonry) het die volgende gesê: “…..The Masonic Religion should be by all of us initiates of the high degrees maintained in the purity of the Luciferian doctrine……Yes Lucifer is God” (15, p 30-36).
	Hulle fokus sterk op simboliek wat oënskynlik op die bou van Salomo se Tempel gegrond is. Hulle het egter hulle eie weergawe van die bou van die Tempel wat verskil van die van die Bybel. Dit word voorgehou as een van die grootste broederlike organisasies in die wêreld. Dit word aan nuwelinge voorgehou dat dit nie ‘n sekte is nie, hulle aanvaar alle gelowe en beweer ook dat nuwelinge nie teenstryd met hulle morele, siviele of godsdienstige verpligtinge sal ervaar nie. Die “Fellow Craft’s” handboek bewys die teendeel waar beweer word dat die beweging baie meer gaan as slegs oor moraliteit “…So shall he who thus attains unto a knowledge of the truth, win peace and satisfaction on earth, and at last, his birthright among the gods.” Vir die nuweling word God voorgehou as Die Groot Argitek Van Die Heelal. God word voorgehou as a veelvoudige god en selfs Griekse en Egiptiese gode soos Bacchus, Osiris word gelys. Ander gode soos Brahma, Vishnu, Shiva en Krisjna (Hindu gode) word ook ingesluit. Al hierdie gode sou dan ook op gelyke voet staan met Jehovah. Die Heilige Kobra is bekend aan enige student van Hindu en word beskou as goed. Waldeck wys daarop dat die slang (Satan) op ons voorskoot aandui dat ons omring word deur die Heilige Wysheid homself. Nuwelinge moet dan ook bevestig dat hy ‘n armsalige kandidaat is in ‘n toestand van donkerte en sal dan die lig vind in die geheime van Vrymesselary  (15, p 30-36).
	Die Drie-eenheid van God is vir hulle geen realiteit nie. Jesus Christus was volgens hulle ‘n mens net soos ons en is dan ook van laer status as die gode van die Griekse mitologie. Baie interessant is dat die naam van Jesus Christus nie genoem mag word in hulle dienste en gebede nie. Alhoewel Jesus op dieselfde vlak geplaas word as gode soos Osiris en Bacchus, of leerders soos Boeddha, Zoroaster en Mohammed, mag Jesus se naam nie genoem word nie, maar die ander sin wel!? Die verlossing wat deur Christus bewerkstellig is word blatant belaglik gemaak. Christus se opstanding en wederkoms word verwerp.  Nuwelinge moet slegs glo in ‘n Bonatuurlike Wese. Hy moet dan ook sy eie verlossing  bewerkstellig. Wanneer hy dan die vlak van gilde-broeder bereik, sal hy dan ook slegs geestelike gawes ontvang dienooreenkomstig dit wat hy verdien het. Hulle beweer dat elke Vrymesselaar moet sy eie begrip ten opsigte van God uitwerk en daardeur saligheid bewerkstellig. Laasgenoemde sal dan ‘n plek wees tussen die gode na die dood. Geloof speel dus geen rol nie.(15, p 30-36).

	Jehovah Getuies

“The Millennial Dawn”

“The International Bible Students Association”

“The Watchtower Association”

“Metropolitan Pulpit”

“Brooklyn Tabernacle Pulpit”

“The Watchtower Bible and Tract Society”

“Millions now living will never die”

(15, p 37-43)
	Die skrywer en suksesvolle besigheidsman Charles Taze Russel het die organisasie gestig in 1872. Hy skryf sy sewe-volumes werkstuk: “Studies in the Scriptures”. Hy beweer ook dat dit die enigste weg is om die Bybel te verstaan. Hy gaan so vêr deur te beweer dat dit die Bybel self is. Hy veroordeel alle georganiseerde geloof asook alle Leraars van die Evangelie buite die van sy eie organisasie. Hy verklaar ook alle Bybelvertalings as onbetroubaar. Dit was egter in ‘n hofsaak in Kanada op 17 Maart 1913 ontdek dat Russel nie in staat was om Grieks, Hebreeus of Latyn te kon lees nie. Russel het voorspel dat die finale einde van die aardse koninkryke en die vestiging van God se Koninkryk op aarde teen die einde van 1914 sou plaasvind. Christus sou in 1874 terugkeer en al die heiliges sou in 1914 verwek word. Alle Amerikaanse skole, kerke, banke en regerings sou in Oktober 1914 totaal verwoes word. Toe laasgenoemde nie plaasgevind het nie, het hulle beweer dat Christus wel in 1914 teruggekeer het, maar slegs na die Tempel en onsigbaar. Russel is met sy dood in Oktober 1916 opgevolg deur “Judge” Rutherford wat alle kerke aangeval het en beskryf het as “rackets”. Hy beweer ook dat die Katolieke en Protestante Kerke deur die Satan bedryf word. (15, p 37-43)
	Volgens hulle het die dood van Jesus Christus die gevolge van Adam se sonde op sy nageslag verwyder. Dit het dan ook die hoeksteen gelê vir die Nuwe Wêreld van geregtigheid wat die Millennium vir Christus se bewind insluit. Volgens Jehovah Getuies het die dood van Christus egter nie die ewige lewe of enige seën vir die mens bewerkstellig nie. Dit het dan slegs die mens ‘n tweede kans gegee op die ewige lewe. Jy moet dit dus nog self bewerkstellig deur geloof in die organisasie se leerstellings. Hulle beweer dat Jesus alreeds in 1914 visueel na die aarde teruggekeer het, Satan uit die hemel uitgewerp het en is besig om Satan se organisasie oorboord te gooi. Jehovah Getuies beweer dat daar slegs 144 000 “geestelike broeders” sal wees wat saam met Christus in die hemel sal regeer vir 1000 jaar. Hulle sal dus geestelik opgeneem word in die hemel na waar Russel en Rutherford klaarblyklik reeds is. Volgens hulle is Russel en Rutherford daar om: “carrying on the work of the Society within the veil”. Die res van gelowiges sal dan die aarde erf en vir ewig lewe. Hulle glo ook dat huidige, menslike regerings Satan se visuele organisasie is en geen Getuie mag dit dus salueer nie. Hulle glo ook dat Satan vernietig sal word en dat daar dus geen hel is nie. Hel is slegs ‘n status van nie bestaan nie. Mense wat sterf gaan dus dan in ‘n bewustelose rus tot die opstanding deur Jehovah God. (15, p 37-43)
	‘n Sentrale raad van direkteure bestuur die organisasie. Direk onder hulle is die “Religious Servants” wat op hulle beurt verantwoordelik is vir die “Zone Servants” wat dan vir plaaslike groepe verantwoordelik is. Laasgenoemde groepe staan dan bekend as “Companies”. Hierdie Companies ontmoet in “Kingdom Halls” wat onder beheer staan van “Service Directors” ondersteun deur ‘n “Service Committee”. Elke lid moet dan ook die opdragte van sy senior onomwonde aanvaar. Die hoofdoel van die Jehovah Getuies is om amptelike publikasies van die organisasie te versprei van deur-tot-deur. Daar word ook rekord gehou van hierdie besoeke sodat die persoon ‘n prins op aarde kan word wat beskou word as ‘n gevorderde wag van die koninkryk wat kom. Deur die verspreiding van die dokumentasie en die opoffering van 10-35% van hulle inkomste, tot voordeel van die organisasie, sal elke persoon dan werk aan sy eie saligheid te midde van teokratiese “fear and trembling”. Hulle het hulle eie weergawe van die Bybel geskep “The new world translation of the Bible” wat dan belangriker beskou word as enige ander Bybelvertaling.  Hulle gebruik ook hulle eie “Watchtower Magazine” vir Bybelstudie. Laasgenoemde is gevind dat dit slegs 6% Skrif bevat. Waldeck wys daarop dat onkunde die oorsaak is dat so baie mense deur hierdie sektes oorgehaal word om in hulle dogmas te glo (15, p 37-43).
	Hulle verwerp die dogma van die Drie-eenheid van God. Volgens hulle is dit van die Satan. Hulle beweer daar is net een God – Jehovah God. Hulle verwerp die godheid van Christus en beweer dat Christus ‘n geestelike wese was met die naam Michael, die eerste van God se skepping, deur wie God alle ander dinge geskep het. Hulle leer dus dat Jesus was die Seun van God maar nie God self nie. Hulle beweer ook dat Jesus geestelik opgestaan het en nie in die vlees nie. Hy het klaarblyklik slegs aan Thomas verskyn in die vlees omdat Thomas nie geglo het nie. Hulle verwerp die fisiese wederkoms van Christus Volgens hulle is die Heilige Gees nie ‘n Persoon nie en ook nie God nie. Die Heilige Gees is dus dan slegs ‘n aktiewe krag van God wat Sy diensknegte mobiliseer om Sy wil te doen. Die versoening deur Jesus Christus is van toepassing op almal wat dit aanvaar in geregtigheid. Volgens hulle sal die wat dit nie aanvaar nie, vernietig word. (15, p 37-43) Keith Brooks wys daarop dat volgens hulle is Jesus gesalf om die Messias te word tydens Sy doop. Jesus sou dan ook Sy onderdanigheid aan God bewys deur die mees skandelike dood aan die martelaarskruis te sterf. Soos Waldeck ook uitgelig het, het Christus se dood slegs die mens ‘n tweede kans gegee. Brooks wys dan ook daarop dat hulle glo dat Jesus slegs dit reggemaak het wat Adam verbrou het. Jesus sou dan die opsie om ‘n volmaakte menslike lewe te lewe herstel. Volgens hulle is daar nie hel nie, die wat nie glo nie sal saam met die Satan vernietig word. Laasgenoemde sal volgens hulle dan ook gebeur na die millennium 1000-jaar oordeelsdag en na Armageddon (20).

	Judaïsme

Judaism
	Die klein volkie van Israel is deur die geskiedenis gereeld oorwin en dan ook uiteindelik versprei oor die aarde. Cory wys daarop dat die Jode uniek is in die sin dat hulle hulle identiteit behou het te midde van ‘n groot aantal uiteenlopende kulture. Alhoewel hierdie ‘n geloof is wat beperk is tot een etniese groep, wys Cory daarop dat dit ‘n groot effek gehad het op gelowe en praktyke regdeur die Weste en die Nabye-Ooste. Die groot slagting (Holocaust) onder die Nazis waar meer as 6 miljoen Jode vermoor is en ander vorme van anti-semitisme het ‘n dominante tema geword in hedendaagse Judaïstiese denke  (21).
	Judaïsme beskou ‘n groot aantal geskrifte, buiten die Ou Testament van die Bybel, as gesaghebbend. Sentraal tot Judaïsme is hulle geloof in die volmaakte eenheid van God, beide as ‘n kragtige en regverdige regeerder en ook as ‘n genadige, liefdevolle verlosser. Hulle glo dat God ‘n persoonlikheid het met emosies van woede, hartseer en blydskap. Hy is ‘n Persoon met wie ‘n mens ‘n verhouding kan hê. Hulle glo dat God die behoefte het om emosies met die mens te deel. Hulle glo ook egter dat God ‘n sekere afstand handhaaf. Hy is bo die wêreld en Sy manier van dinge doen is gereeld onbegryplik vir die mens. Die spanning tussen God se nabyheid en afstand is ‘n gereelde tema in Judaïsme wat lei tot hartstogtelike versoeke van Jode vir kommunikasie met God. Hulle glo dat God deurlopend en kreatief aktief betrokke is in die wêreld om sodoende die mens die geleentheid te bied om hulle verpligtinge teenoor Hom na te kom en ook teenoor hulle medemens (21).
	Cory deel die Jode op in vier groepe: 
1) Ortodokse Jode wat streng hou by tradisionele gebruike (soos byvoorbeeld die Tora (“Wet”) wat verwys na ‘n totale wyse van optrede wat insluit verbale tradisies, rituele, seremonies, stories en kommentaar op die Skrif); 2) Hervormde of liberale Jode wat poog om algemene Joodse denke toe te pas in hedendaagse kulture in ‘n humanistiese wyse; 3) Konserwatiewe Jode wat poog om ‘n middeweg te forseer tussen die vorige twee; en 4) Hasidiese Jode (Hasidic) wat ‘n mistiese pad volg, baie van hierdie Jode is egter nie veel anders as die regse vleuel van die Ortodokse Jode nie. 

Volgens Judaïsme is die mens verantwoordelik om die skepping te orden volgens God se wil. Sommige Jode gaan so vêr deur te beweer dat alle mense, diere en dinge beskik oor ‘n “goddelike vonk” en die mens is veronderstel om dit na vore te bring tot volmaaktheid deur middel van liefdevolle optrede. Hulle sien die verlede as ‘n openbaring van God se doelgerigte werke en hulle soek dan ook gereeld vir tekens van God se goedkeuring of afkeuring in geskiedkundige gebeure. Die uniekheid van die mens word gesien in sy vermoë om etiese keuses te maak en dit is juis tot hierdie etiese keuses wat Judaïsme homself direk aanspreek (21).
	Volgens Judaïsme word ‘n persoon se ewige bestaan, in die lewe hierna, bepaal deur morale optrede en houdings. Daar is geen erkenning vir verlossing deur Jesus Christus nie maar daar word geglo dat God selfs die mees goddelose mens die moontlikheid bied vir bekering (teshuva, “turning”). Na hierdie bekering kan die persoon dan vergoed vir die rebelsheid teen God deur middel van positiewe dade. In Judaïsme word daar nie veel aandag geskenk aan die hiernamaals nie omdat dit nie in die Ou Testament goed ontwikkel is nie. Hulle spekuleer wel oor die finale dag van oordeel. Judaïsme sien nog steeds uit na die koms van die Messias wie dan ewige oordeel sal uitvoer en dan ook beloning aan almal sal gee. Hierdie siening van hulle is dan ook meer gerig op die hele Joodse gemeenskap en ook die hele skepping meer as op die individu (21).

	Moonies

“Unification Church”

“The Holy Spirit Association for the Uni-fication of world Christianity”

“International Re-education Foundation”

“High School International Family Association”

“International Cultural Foundation”

D.C. Striders Track Club”

“International Federation for Victory over Communism”

“Word Freedom Institute”

“One World Crusade”

“American Youth for a Just Peace”

“Collegiate Association for the Research of Principles (CARP)”

“Professors World Peace Academy (PWPA)”

(15, p44-49).
	Deur Sun Myung Moon (Shining Dragon Moon) in Korea in 1954 gestig. Moon was bekend vir sy spiritisme. Dit is beweer dat Moon, tydens diepe meditasie, homself kan projekteer om gesien te word net soos Jesus Homself kon projekteer om deur die heiliges gesien te word.  Moon het beweer dat Jesus self aan hom verskyn het toe hy 16 was en dat Jesus vir hom die opdrag gegee het om die werk wat deur Jesus 2000 jaar gelede begin is,  te voltooi. Om God se volmaakte koninkryk op aarde te vestig. Moon was op meer as een geleentheid toegesluit vir bigamie,  egbreuk, diefstal, rituele seks met vroue in sy kerk. Hy(Moon) het egter beweer dat hy die verlosser van die wêreld is en ook sondeloos sou wees. Volgens Moon sou Korea ‘n afstammeling van die tien verlore stamme van Israel wees en wat dan ook die geboorteplek sou wees van die “Here van die Tweede Koms”. Hy beweer dat die Nuwe Messias in 1920 gebore is in Korea (sy eie geboortejaar). Moon trou sy tweede vrou in 1960 wat dan sou ooreenstem met die bruilof van die Lam soos beskryf in Openbaring 19. Amerika sou dan ook die sigbare vesting van die Lam wees op aarde. Moon skuif sy beweging se hoofkantoor na New York in 1972 en vestig ook toe self daar. (15, p44-49)..
	Toon sterk kenmerke van Shamanisme, Shaman is ‘n toordokter wat beweer dat hy alleen kontak met die gode het. Beweer dat ‘n groep wat deur Moon in Korea gevorm is, in die hoogste terreine van die geestelike lewe kommunikeer en dan met Jesus en God gesels. Hulle beweer dat Maria, Boeddha, en Confucius is ook teenwoordig in die geestelike wêreld wat dan sekere volgelinge in hulle groep leiding gee. Die Moonies beweer dat die mens die sigbare vorm van God op aarde is. Vir hulle is God nie Drie-enig nie. Volgens hulle was Adam in die begin  veronderstel om met Eva te trou, volmaakte kinders te hê, en dan sou Adam en Eva, saam met God, die Drie-eenheid vorm. Moon het beweer dat Eva egter seksueel deur Lucifer/Satan  verlei is wat dan ‘n ander drie-eenheid tot stand gebring het, dit van Adam, Eva en Satan. Moon het beweer dat daar ‘n derde Adam nodig sou wees om verlossing teweeg te bring en dat hy dan ook die verkose een sou wees om dit te doen. Moon sou dan as die derde Adam die volmaakte vrou trou om sodoende die finale drie-eenheid te vorm met God. Hulle nageslag sou dan volmaak wees. Volgens Moon het God ook dan Sy nuwe bedeling op aarde begin en het Sy leiding aan die Christelike kerk onttrek. Volgens Moon kan die wat sy seën ontvang het ‘n sondelose nageslag hê. (15, p44-49).
	Moon het beweer dat sy doelwit is om alle Christene in een familie bymekaar te bring voordat die Here terugkeer. Moon se boek “The Divine Principle” is gepubliseer in 1957 wat hy beweer het is direk van God. Hy sou dit van God ontvang het toe hy self in die hemel vir ‘n tydperk was. Moon het dan ook in 1975 ‘n internasionale strategie begin met drie evangeliste vir elk van 95 lande om die dogma voort te dra. Die vestings wat dan begin is het so ‘n houvas op jong mense dat ouers hulle kinders letterlik moet ontvoer vanaf die plase/kampe van bedrywighede. Daar word gesê dat kinders in die beweging in verdwyn. Nuwelinge word genooi na konferensies en later langer konferensies waartydens breinspoeling plaasvind. Hulle moet ook Moon aanspreek as “vader” of “meester”. Volgelinge moet ook al hulle besittings aan die beweging afstaan. In Suid Afrika is hulle hoofkantoor in Hillbrow met ‘n plaas naby Muldersdrif. Moon beweer dat almal wat buite sy beweging staan van die Satan is en ook vyande is. Moon het beweer dat nuwelinge die bloed van Moon nodig het om gered te word. Laasgenoemde sou dan bekom word deur middel van seksuele omgang met mense wat die seën van God het. Moon se dissipels ontken laasgenoemde maar hulle rituele bewys dit. Massa huwelike is aan die orde van die dag. Die nuutgevormde families moet dan ook so veel as moontlik kinders tot stand bring. Egskeidings vind ook gereeld plaas soos lede die beweging verlaat. Die sektes se leiers organiseer alle huwelike en maak ook die keuse vanuit lyste van vyf potensiële huweliksmaats wat deur die man en vrou opgestel is. (15, p44-49).
	Hulle beweer dat Jesus ‘n mens was en dus nie goddelik nie. Volgens Moon was Jesus die tweede Adam wat nie geslaag het nie. Moon het beweer dat hy (Moon, Adam 3) die verlosser van die wêreld is, volgens hom het Christus nie in Sy doel geslaag nie. Christus sou dan ook ‘n voortydige dood sterf. Die kruisiging, volgens Moon, was ook die tweede beste wat God sou kon toelaat en het dan ook slegs ‘n halwe verlossing teweeg gebring, slegs ‘n geestelike verlossing en nie ‘n fisiese verlossing nie. Moon het ook beweer dat Christus nie persoonlik sou terugkeer aarde toe nie, maar slegs die Messiaanse gees sou terugkom om te manifesteer as die “Nuwe Messias”. Die Drie-eenheid van God is vir hulle ook nie realiteit nie, hulle beweer God is een. Moon het beweer dat die Heilige Gees vir Jesus gegee is in die plek van ‘n fisiese vrou. Die Heilige Gees sou dan die “geestelike moeder van die mens” wees. Die Bybel is volgens Moon in kodes geskryf en kan dus slegs verstaan word indien dit deur sy beweging se dokumentasie verklaar word. (15, p44-49).

	Mormone

“The Church of Jesus Christ of the Latter-Day Saints”

“The Reorganised Church of Jesus Christ of Latter-Day Saints”

(15, p50-57)
	Joseph Smith gebore 1805. Beweer dat hy op 15 ‘n visioen gekry het om ‘n “profeet van die Hoogste God te word”. Beweer ook dat in 1822 het ‘n engel (Moroni) hom meegedeel dat hy ‘n waardevolle, religieuse dokument sou vind wat versteek is in ‘n koppie naby New York. Hierdie dokument sou geskryf wees op plate van goud en bevat ‘n weergawe van die evangelie soos deur Christus aan die antieke inwoners van Noord Amerika gegee is. Smith het vêrder beweer dat die engel vir hom spesiale instrumente gegee het om hierdie hiërogliewe te ontleed. Beide die goue plate en die spesiale instrumente het ook na die proses verdwyn. Hierdie Engelse weergawe van Smith staan dan bekend as “The Book of Mormon” gepubliseer in 1830. Dit word deur die Mormone as ‘n toevoeging tot die Bybel beskou en ook op gelyke voet. Hulle beweer dat “The Book of Mormon” was verlore vanaf 420 n.C. tot 1823 wanneer Smith dit vertaal het. Waldeck wys daarop dat dit interessant is dat daar  meer as 1000 aanhalings uit die King James Bybel voorkom gedateer 1611, ‘n uittreksel uit ‘n Metodiste boek van dissipline en ook ‘n aanhaling van Shakespeare! Smith het beweer dat hy meer as 135 openbarings van God ontvang het en het ook verkies om as “The General” aangespreek te word. Hy en sy seun is deur die buurt (Palmyra) uitgewys as mense met lae morale karakter en vreemde gewoontes, hulle het ook poligamie in Nauvoo gevestig. Smith is vermoor en is opgevolg deur Brigham Young wat sy volgelinge op ‘n woesteintog uit Nauvoo uitgevat het na Salt Lake in 1847. Ander het by hulle aangesluit en ‘n stad gebou met ‘n staat van hulle eie: State of Utah wat dan ook in 1895 by die VSA ingelyf is. Young wat 25 vroue gehad het is dood in 1877. (15, p50-57).
	Young het beweer dat hy die goddelik geseënde mantel van die eerste profeet ontvang het en dat sy opvolgers, wat die presidente van die Mormoonse Kerk word, dieselfde onfeilbare profetiese seën ontvang. Hulle beweer dat daar twee antieke bevolkings in Amerika was en Christus het een van hulle besoek. Christus het dan die Evangelie aan hulle verkondig en sekere seremonies ingestel soos die doop en priesterskap. Hierdie bevolking (“nephites”) is dan verslaan in oorlog en hulle geskrifte is in die aarde versteek. Joseph Smith sou dan 1400 jaar later die geskrifte ontdek en ontleed.  Hulle beweer dat God ‘n gewone mens was en ook deur die aardse skool gegaan het soos alle mense en later dan ‘n verhewe wese geword het. Volgens hulle kan die mens ook ‘n god word. Hulle beweer ook dat daar baie gode is wat op die aarde kom woon. Hierdie gode skep dan kindergeeste wat liggame inneem sodat hulle self weer gode kan word. Hulle beweer ook dat Adam die God van die Bybel is. Adam en Eva sou dan oorspronklik die aarde met hulle hemelliggame besoek het, gesondig het, en dan kinders voortbring vir al die kindergeeste wat deur die gode geskep word. Hulle beweer ook dat Jesus self intiem verkeer het met Maria en Martha om sodoende Sy kinders te kon sien voor Sy kruisiging. Volgens hulle was die Satan die geestelike broer van Jesus voor hulle inkarnasie. Satan sou dan jaloers word op Jesus omdat Jesus deur die gode aangewys is as die verlosser en nie hy nie. Sodoende het Satan dan tot ‘n val gekom in sy rebellie teen God. (15, p50-57). Brooks wys daarop dat hulle beweer dat God nie alomteenwoordig is nie want volgens hulle het die Vader ‘n liggaam van vleis en bene net so tasbaar soos die mens sin. Hulle beweer dat Jesus die uitvoerende gesag was tydens die skepping en is bygestaan deur Michael (of Adam), Enog, Noag, Abraham, Moses, Petrus, Jakobus, Johannes, Joseph Smith, en andere (20).
	Hulle is ywerige evangeliste en daag jongmense uit om twee-jaar van hulle lewens, op eie koste, op te offer vir evangelisasie. Hulle glo ook om baie gesond te eet en is ook ywerige tempel bouers. Hulle propageer poligamie as een van hulle doelwitte om so veel as moontlik liggame te produseer. Hulle beweer dat verlossing word nie deur geloof in Jesus verkry nie. Volgens hulle is verlossing slegs moontlik indien jy ook deur die Mormone gedoop word deur middel van indompeling, getrouheid aan die leer van die Mormoonse kerk, goeie dade en die gehoorsaamheid aan God se gebooie. Volgens hulle sal slegs Mormone weer gode word. Hulle propageer ook dat alle kerke vals is en onder die oordeel van God staan. Hulle beweer dat die Mormoonse kerk is die enigste goedgekeurde kerk van God. (15, p50-57) Die Mormone propageer dat die sondeval deur Adam gebeur het sodat die mens vreugde kan beleef. Hulle beweer dat Adam laasgenoemde met opset gedoen het. Die Mormoonse kategese leer dan ook as volg: “We ought to consider the fall of our first parents as one of the great steps to external exaltation and happiness” . Die Mormone beoefen ook die gebruik om te doop ter wille van mense wat reeds gesterf het (20).
	Hulle glo nie in die Drie-Enige God nie maar in ‘n meervoud van gode. Hulle glo dat Jesus is die aardse seun van God (Adam) en die Maagd Maria wat getroud was met mekaar. Jesus is volgens hulle deur die gode aangewys as die verlosser van die geslag wat tot ‘n val sou kom as gevolg van Adam se sonde. Hulle beweer dat Jesus gevul was met ‘n goddelike vloeistof wat genoem word die Heilige Gees. Hulle beweer dat Jesus se verlossings daad slegs die aarde van die krag van die dood sou red en nie siele nie. Volgens hulle moet elke mens self boete doen vir sy/haar eie sondes. Volgens hulle sal Jesus weer terugkeer aarde toe waartydens al die Jode weer in Palestina bymekaar sal wees en al die Mormone in Missouri. Die oordeel van God sal dan oor die aarde kom behalwe op die twee plekke Palestina en Missouri (15, p50-57) Brooks brei uit dat volgens hulle is die basiese beginsels van die evangelie as volg: geloof in Jesus Christus, afstand doen van sonde, doop deur middel van indompeling vir die verlossing van sonde, en die oplê van die hande vir die ontvang van die Heilige Gees. Hulle lê sterk klem daarop dat die doop noodsaaklik is vir verlossing (20).

	New Age Movement (N.A.M.)

“New World Order”

“Global Village”

“Global Economy”

“Interfaith”

“Age of Aquarius”

“Alternative Medicine”

“Aquarian Conspiracy”

Human Potential Movement”

“Humanism”

“Humanist Psychology”

“Networking Movement”

“New Consciousness”

“New Thought Religion”
”Secular Humanism”

“The New Church”

“The New Spirituality”

“The Third Force”

“The Third Wave”

“Transcendental Movement”

(15, p 58-65).
	Nie ‘n enkele stigter nie, maar ‘n beweging wat ontstaan het deur die samewerking van duisende groepe en individue. Waldeck wys daarop dat hulle doelwitte in Openbaring 13 gesien kan word en dit is om ‘n Wêreld Regering, ‘n enkele Wêreld Geloof en ‘n Wêreld Ekonomie (kontantloos) te vestig. Hierdie is ‘n wêreldwye beweging geïnspireer deur Satan self met die uitsluitlike doel om die mens van hom afhanklik te maak en sodoende hom te moet dien. Die moderne New Age Movement, soos in die huidige gestalte, is begin met die stig van die Theosophical Society in 1875 deur Madame Helena Petrova Blavatsky Sy het beweer dat sy  telepatiese besoeke van “Masters” ontvang het tot haar dood in 1891. Dit sou geestelike wesens wees wat voorheen mans was en toe na hoër vlakke van bewussyn ge-evoleer het. Onder hulle was dan klaarblyklik Boeddha, Mohammed, Confucius en Jesus. Daar is dan ook klaarblyklik opdrag deur die “Masters” gegee dat hierdie New Age Movement en sy leerstellinge geheim gehou moes word vir 100 jaar (1875-1975) tot die finale wêreldwye openbaring in 1975. Die leierskap van die beweging is oorhandig aan Annie Besant en Alice Ann Bailey gedurende hierdie tyd. Groepe wat begin is sluit onder andere die volgende in: Bio Feedback, Erhard Seminar Training, First Earth Battalion, Friends of the Earth, Guardian Angels, Network World Alliance, New World Alliance, Peak Performance Institute, Planetary Initiative for the World, Planetary Alliance Network, Silva Mind Control, Success Motivation International, Tara Centre and Press, The Green Movement, Transcendental Meditation (15, p 58-65).
	Hulle beweer dat God is onpersoonlik en is ‘n integrale deel van die skepping self (Panteïsme). Hulle beweer ook dat die mens God geskep het. Hulle moedig mense aan om sogenaamde heiliges soos Pan, Boeddha, Brahma, Vishnu, Shiva en selfs Lucifer te dien. Almal behalwe Jesus Christus. Hulle beweer die “Ultimate One” moet nog kom, dit is dan ook die Antichris. Hierdie een sal dan die mens lei in sy grootste tyd. Hulle beweer dat die mens gereïnkarneer word totdat hy self deel van God word. Daar is volgens hulle ook geen sonde nie. Hulle verkondig in hulle literatuur ook dat Jode, Christine en groepe wat in een God glo (Monoteïsme) uitgeroei moet word.  Hulle glo dat alles op die aarde moet terugkeer na een (geloof, monetêr, regering, ens) omdat hulle glo alles het uit een ding ontstaan (Monisme). Volgens hulle moet die mens self die Christus in homself ontdek, selfverwesenliking. (15, p 58-65). 
	Volgens Waldeck kan hierdie beweging gesien word as die teenvoeder van die werk wat gedoen is deur Johannes die Doper, met ander woorde die voorbereiding vir die koms van die antichris. Hulle verkondig, sterk gebaseer op Oosterse mistiek, Panteïsme, reïnkarnasie, karma en die geloof dat daar baie roetes is na God. Hulle deurdring samelewing met hulle boodskap insluitend die Christelike Kerk. Letterlik duisende individue en groepe is betrokke om hierdie boodskap oor te dra, waarvan die meeste self onbewus is van die werklike oorsprong en doelwitte van die beweging. Hulle gebruik verskeie metodes om die mens se gees in te dring en meer ontvanklik te maak vir hulle boodskap. Selfs metodes soos refleksologie, aromaterapie, kliniese en termiese massering, ens.  Duisende spreekwoorde en slagspreuke word gebruik soos: Altered state of consciousness, Global Village, Crowded Planet, Global Thread, Global Vision, Holistic, Network, New World Order, Paradigm, Planetary Vision, Interfaith, Interdependent, Linear Thinking, Transpersonal, New Consciousness, New Vision, Spaceship Earth, Synergy, Transcendent. ulleHi Gebruike sluit in soos volg: Acupuncture, Astrology Charts, Charms, Colonic Cleansers, Crystals, Crystal Balls, Esoteric vitamins, Fortune-telling devices, Herbal medicines, Incense, Peace Poles, Pendants, Pyramids, Rebirthing tanks, Statues, Talismans, Tarot cards, Tibetan bowls. Hulle simboliek sluit die volgende in:  Eye of Horus (oog in piramide, sien enige VSA $1), Heksagram, Pegasus, Piramides, Satanistiese simbole, die reënboog (staan bekend as “antankarana” of “bridge between your soul and Lucifer”), Ying Yang teken.  (15, p 58-65).
	Die Drie-eenheid van God word nie erken nie en hulle beweer selfs dat God ‘n produk van die mens se eie denke is. Hulle beweer dat Jesus is ‘n verhewe meester (“ascended master”) wat net soos Boeddha die mens na ‘n nuwe era gelei het. Volgens hulle is Jesus ook telke male deur die geskiedenis gereïnkarneer. Vir hulle is God ‘n onpersoonlike krag, wat dan die Heilige Gees sou verteenwoordig. Hulle beweer ook dat die kruisiging van Jesus Christus geen betekenis gehad het nie. Die N.A.M. beweer ook dat die Bybel boos is omdat dit afsondering sou veroorsaak (15, p 58-65).

	Ou/Nuwe Apostels

“New Apostolic Church”

“Old Apostolic Church”

“Catholic Apostolic Church” (15, p 58-65).
	‘n Man met die naam van Drummond het die beweging gelei. Drummond het in 1832 by ‘n gebedsvergadering in Engeland geprofeteer oor ‘n advokaat Cardale en hom as ‘n Apostel geïdentifiseer. Cardale was dan ook gesien as die eerste, lewende, Apostel van die beweging en hy het op sy beurt vir Drummond geïdentifiseer as die “Engel” van die groep. Hierdie nuwe Apostel is dan ook met eerbied behandel en het ook ‘n spesiale sitplek gehad in die kerk. Edward Irving, wat uit die kerk van Skotland verban is as gevolg van sy valse leer oor die Persoon van Jesus Christus, het vir Drummond opgevolg as “Engel” van die beweging. Onder Irving het dit vinnig gegroei sodat hulle in 1835 twaalf “Lewende Apostels” was wat deur profesie geïdentifiseer is. Hierdie twaalf Apostels het dan ook aan die hoof van die beweging gestaan en is dan ook, volgens hulle, direk deur die Heilige Gees opdragte gegee. Hulle woorde is dan ook hoër geag as die Bybel. Die New Apostolic Church het ontstaan toe die Duitse en Nederlandse gemeentes weggebreek het omdat hulle meer as twaalf apostels wou aanstel. Laasgenoemde het dan ook ontaard in Hoof Apostels en elf ander Apostels as die regerende liggaam van die kerk (Apostels College) met Distrik Apostels wat in verskillende lande werk. Die Hoof Apostel word dan ook dieselfde gesien as wat die Pous van die Roomse Katolieke Kerk gesien word. Die Evangelis Klibbe het in 1892 in RSA begin werk in opdrag van Apostel Niemeyer van Australië. Hy is opgevolg deur Apostel Schlaphoff na ‘n dispuut. Daarna noem Klibbe sy kerk “Old Apostolic Church”  (15, p 66-70).
	Hulle glo dat Jesus Christus in beheer van Sy kerk is en dat Christus Sy kerk bestuur deur middel van die moderne Apostels. Volgens hulle was Petrus die eerste Hoof apostel. Hulle gaan so vêr deur te beweer dat die hedendaagse Hoof apostel die plaasvervanger van Christus is op aarde (in die vlees). Hulle glo dat hulle beweging alleen verlossing vir die mens moontlik maak en beweer ook dat die Bybel nutteloos is sonder hulle Lewende Apostels. Volgens hulle is die Bybel ‘n “dead letter”. Hulle beweer dat slegs die Hoof apostel en sy Apostels oor die vermoë beskik om die Bybel en geskrifte te interpreteer. Hulle beweer ook dat die Christelike Kerk dood is sonder die leiding van hulle Apostels. Hulle is van mening dat die mense wat buite hulle beweging is, verdoem is en ook verdraaiers is van die waarheid. Waldeck wys daarop dat baie profesieë van die Apostels nie gerealiseer het nie, soos byvoorbeeld die van Hoof apostel Bischoff wat beweer het dat Christus sal terugkeer gedurende sy leeftyd. Dit het nie gebeur nie. Waldeck wys dan ook op Deuteronomium 18:22: “.. as ‘n profeet iets in die Naam van die Here aankondig en dit kom nie uit nie en dit gebeur nie so nie, dan het die Here nie met die profeet gepraat nie. Dan het die profeet hom dit aangematig en hoef jy jou nie aan hom te steur nie”. Hierdie beweging glo dat die doop verlossing vir die liggaam bring (kinderdoop) en dat die “adoption” moet plaasvind wanneer die persoon die beweging se leringe aanneem tydens ‘n seremonie waar die Apostel die persoon besoek om sodoende “verseël” te word. Volgens hulle is dit hier waar die persoon se naam in die Boek van die Lam geskryf word (15, p 58-65).
	Die “Engel” van die beweging is met eerbied behandel en het ook ‘n spesiale sitplek gehad in die kerk. Edward Irving, wat uit die kerk van Skotland verban is as gevolg van sy valse leer oor die Persoon van Jesus Christus, het vir Drummond opgevolg as “Engel” van die beweging. Onder Irving het dit vinnig gegroei sodat hulle in 1835 twaalf “Lewende Apostels” was wat deur profesie geïdentifiseer is. Hierdie twaalf Apostels het dan ook aan die hoof van die beweging gestaan en is dan ook, volgens hulle, direk deur die Heilige Gees opdragte gegee. Hulle woorde is dan ook van hoër gesag geag as die van die Bybel.  In 1835 het die “Twaalf Apostels” elkeen ‘n land gekry om te bedien en het hulle dan ook vertrek na hierdie lande. Hulle het ‘n dokument saam met hulle geneem wat aan die leiers van die Christelike Kerk (“Patriarchs, Archbishops, Bishops and other leaders of the Church of Christ”) asook nasionale leiers (“Emperors, Kings, Princes and other sovereigns over the baptised nations”) geadresseer is. In hierdie skrywe is die leiers dan ingelig oor die “Twaalf Apostels” se hoogste outoriteit. Dit het blykbaar geen indruk op die geadresseerdes gemaak nie  (15, p 58-65).
	Hulle beweer dat verlossing alleenlik moontlik is deur middel van hulle Apostels wat mense “seël” soos wat mense in die verlede elkeen sy eie seël gehad het om briewe mee te seël. Op hierdie stadium sou die persoon dan die Heilige Gees ontvang en word sy naam in die Boek van die Lam geskryf. Hulle beweer ook dat lewendes kan bid vir afgestorwenes se redding deur middel van die Apostels. Laasgenoemde word gedoen by spesiale dienste wat drie-maal per jaar gehou word (15, p 58-65).

	The Plain Truth

“The Worldwide Church of God (WCG)”

“Radio Church of God”

(15, p79-85)

Armstrongism

(20)
	Waldeck en Brooks wys daarop dat hierdie beweging hulle leerstellings totaal hersien het na die dood van hulle stigter en leier Herbert W. Armstrong in 1986. Die opvolger van Armstrong as Pastorale Generaal, Joseph Tkach, Sr, het die lede van die kerk ingelig dat dit sy missie is om die kerk te reinig van enige valse leerstellings in Januarie 1995. Meer as ‘n derde van die beweging se predikante het hulle verlaat en die grootste splintergroep wat ontstaan het was die “United Church of God” (UCG). Volgens Waldeck is die meeste geleerdes oortuig dat hierdie beweging oortuigend omgedraai het na Ortodokse Christenskap. Armstrong was ‘n baie sterk en passievolle spreker wat van hom dan ook ‘n wêreldbekende spreker gemaak het. Hy het die Ambassador College in Kalifornië gestig met baie takkantore in verskillende lande, ook in Johannesburg; Suid Afrika. Armstrong het beweer dat God hom spesifiek grootgemaak het om die ware Evangelie te verkondig en het ook ‘n goddelike mandaat vir homself en sy seun, Garner Ted Armstrong, voorgegee (15, p79-85). 
	Armstrong se teologie is baie sterk gegrond op Jehovah Getuies, Sewendedags-Adventisme en Mormoonse leerstellings. Hy het beweer dat die mens deel van God se familie kan word en dan ook gode kan word. Brooks beskryf dit ook dat Armstrong beweer het dat God ‘n familie is. Hy het dan beweer dat daar op hierdie stadium net twee is in die Goddelike Familie: 1) God die Vader wat die Vader van Jesus Christus is en 2) Die God van Abraham, Isak en Jakob, die Een wat Jesus Christus geword het, God die Seun (20). Die Christelike leerstelling ten opsigte van die Drie-Eenheid van God is heeltemal deur Armstrong verwerp. Hy het ook beweer dat die Heilige Gees nie ‘n Persoonlikheid het nie. Armstrong het beweer dat Christus God is net soos die mens ook eendag sal wees. Hy het beweer dat God, deur middel van die mens, meer van Sy Eie soort skep (“Reproducing Himself after His own kind”). Volgens hom is Christus dus gelyk aan die mens, ook met ‘n sondige karakter. Hy het dan ook die leerstellings van hel en ewige straf verwerp en het beweer dat die goddeloses vernietig sal word. Volgens hom gaan die siel dood tydens die vleeslike dood (15, p79-85).
	Armstrong het beweer dat sy radioprogram die enigste bediening op aarde is wat die ware Evangelie verkondig. Hy het die radioprogram “The World Tomorrow” in 1934 begin. Hy het ook die “The Plain Truth Magazine” in Februarie 1934 begin. Hy het beweer dat sy beweging die enigste groep is (“The Little Flock”) wat die gebooie van die Here onderhou het soos beskryf in Openbaring 12. Armstrong het gepropageer dat die mens self God sal word. “You are setting out on a training to become Creator – to become God.” Om by te voeg, dit herinner aan wat die Satan aan Eva verkondig het. Armstrong het dan ook beweer dat sy beweging die enigste is wat ware Christenskap verteenwoordig en ook dat die Bybel slegs geïnterpreteer kan word soos wat hy dit propageer. Armstrong het ook beweer dat die Tien Stamme van Israel (“The Lost Tribes”) Engeland ingeneem het en dat die Jode in werklikheid die afstammelinge van die Stam van Juda is (15, p79-85).
	Volgens Armstrong is Christus gelyk aan die mens. Hy het ook beweer dat Jesus die heerskappy van sonde oor die menslike vlees verwerp en daardeur bewys het dat die gebooie van God onderhou kan word. “Just what do you mean Born Again?”. Hy het baie sterk beweer dat gehoorsaamheid aan die Tien Gebooie van God noodwendig is vir verlossing. Volgens hom is die mens verantwoordelik vir sy eie saligheid – “man by his own effort will attain salvation”. Hy het sterk beweer dat die bloed van Jesus Christus nie verlossing bewerkstellig het nie – volgens hom is dit ‘n valse leerstelling. (15, p79-85). Volgens Armstrong het Jesus Christus die Seun van God geword tydens die opstanding uit die dood. Hierdie opstanding, volgens Armstrong, was nie vleeslik nie, hy het beweer dat die vleeslike liggaam van Jesus verdwyn het en Jesus as ‘n goddelike geestelike wese opgestaan het uit die dood. Armstrong het ook beweer dat die doop noodsaaklik is vir verlossing. Armstrong het beweer dat Jesus slegs met Sy wederkoms verlossing aan alle mense sal bied tydens daardie millennium. Volgens hom gaan die mens heeltemal dood tydens die aardse dood, en die “wicked” sal aan die einde van die millennium opgewek word slegs om vernietig te word  (20).

	School of Truth

“The School of Practical Christianity”

“The School of Truth”

(15, p86-89)
	1937, Nicol Campbell in Johannesburg, Suid Afrika. Hulle is nou verwant aan groepe soos byvoorbeeld: Unity School of Christianity wat in 1889 gestig is en dan ook later die “New Thought” beweging genoem is. Hierdie “New Thought” beweging het in 1916 verklaar dat sy doelwit is: “Om die oneindigheid van die hoogste Wese, en die goddelikheid van die mens met sy beperkte (finite) moontlikhede, deur die kreatiewe kragte van konstruktiewe denke en gehoorsaamheid aan die stem van die inwonende (indwelling) teenwoordigheid wat die bron van ons inspirasie, krag, gesondheid en voorspoed is”  (15, p86-89).
	Hulle bedien die hoogste Wese. Die lid kan self besluit wie hierdie hoogste Wese is. Hulle beweer dat God nie ‘n Persoon is nie. Hulle sê dat God is alles en alles is God. Alle skepsels en dinge is een en het geen aparte bestaan van mekaar nie. Alles is deel van God volgens hulle. Hulle beweer ook dat ons nie geskep is deur ‘n ander Wese nie, maar is deel van God. “You are God just as surely as the drop in the ocean is the ocean”. Die dogma van die Drie-eenheid van God is volgens hulle ‘n dwaling. Christus is volgens hulle ‘n Voorbeeld. Hulle beweer dat die mens self ook die vlak van Christus kan bereik deur middel van selfontwikkeling (15, p86-89).
	Hulle beweer dat hierdie beweging help mense om God en Sy wette te leer ken. Publikasies sluit in: The Path of Truth, Huis van Geluk, The Path, Die Pad. Hulle beweer dat daar geen bose is nie, bose is volgens hulle slegs die afwesigheid van dit wat goed is. Hulle leer mense dan ook dat die mens homself in volmaaktheid in kan dink omdat hy self deel van God is. Hulle betrek lesers met slagspreuke soos byvoorbeeld: “Gesondheid, Geluk en Voorspoed” maar daar is geen rigting ten opsigte van die ewige lewe nie. Hulle haal selfs aan uit die Bybel maar glo nie in die Bybel nie, volgens hulle is hulle eie publikasies die waarheid: “Path of Truth”. Hulle hang aardse geluk aan bo die van Hemelse Rykdom. Die bose word ook so geadresseer dat dit nooit lyk dat dit die mens benadeel nie. Hulle hou dus die mens weg van die realiteit dat die enigste weg na die Waarheid is om van jou sondes afstand te doen en geloof in Christus te hê. Laasgenoemde is die enigste manier wat die verlossingswerk wat Christus vir ons bewerkstellig het van toepassing word op ons lewens (15, p86-89).
	Hulle beweer dat Christus is ons Meester, Leermeester, Gids en Inspirasie en ons groot Voorbeeld om sodoende vry te wees van die bose. Hulle praat egter nie van Christus as die Seun van God nie, ook nie as die Redder en Verlosser van die mensdom nie. Hulle sien Christus dus nie as Goddelik nie, maar slegs as die Voorbeeld. Volgens hulle is Christus goddelik net soos ander mense goddelik is. Hulle beweer ook dat die kruisiging van Christus nie verlossing vir die mens bewerkstellig het nie. Hulle ontken die konsep van sonde en sien dus die kruisiging slegs as ‘n voorbeeld van ‘n heldedaad. Hulle glo ook nie dat Christus weer sal terugkeer nie (15, p86-89).

	Scientology

“Church of Scientology”

(15, p90-96).
	1954 Ron Hubbard. Scientology is ‘n geloof wat sterk ingeweef is met Oosterse gelowe, filosofie en wetenskapsfiksie. Hubbard het beweer dat dit die geloof is wat die mens help om homself te ontdek. Hubbard het ook in die laat veertiger jare verklaar dat: “If a man really wants to make a million, the best way would be to start his own religion”. Hubbard was ‘n groot dissipel van Aleister Crowley. Crowley het deur middel van Black Magic die titel verwerf van “The wickets man in the world”. Bubbard het beweer dat hy in die tweede wêreldoorlog beseer is en toe deur middel van sy herstel scientology en “Dianetics” ontdek het. Waldeck wys daarop dat The Reader’s Digest sy saak in 1980 nagevors het en gevind het dat hy nooit in gevegte betrokke was nie en dat hy egter ontslaan is uit die weermag met ‘n ongeskiktheidspensioen vir artritis, ‘n maagseer en ander kwale. Hy het wel ‘n kursus gevolg in molekulêre en atomiese fisika, maar het dit gedruip. Hy is ook in hegtenis geneem vir diefstal. Hubbard se dood is vir 6-jaar geheim gehou tot op 24 Januarie 1986 wat beweer is dat hy oorlede is. Sy seun, Ron de Wolfe, het egter alreeds in 1982 gepoog om beheer oor sy pa se landgoed te kry

(15, p90-96).
	Hubbard het die beweging se boek geskryf in 1950: “Dianetics: The modern science of mental health”. Dit is dan ook bemark as die beste metode van fisioterapie en self-verbetering. Hy het twee jaar later die boek gepubliseer: “Scientology: A history of man”. Die beweging bied self-verbeterings kursusse aan wat elk ‘n aardige bedrag geld kos. Scientology het geen leerstelling of dogma nie. Volgens hulle moet elke persoon self besluit hoe hy God wil sien en ervaar. Hulle beweer dat daar baie profete en leiers was wat die pad na God oopgemaak het. Hubbard het beweer dat die mens se ontstaan 74 biljoen jaar gelede was op Venus. Volgens hom is vandag se mense materiële manifestasies van onsterflike geeste wat gereïnkarneer word oor die eeue. Waldeck wys daarop dat Hubbard dan ook ‘n baie bekende outeur in Wetenskapsfiksie was na die tweede wêreldoorlog. Hubbard beweer dat die mens inherent goed is maar het afgewyk van die waarheid. Volgens hom kan die mens dan weer die waarheid leer ken en ervaar deur middel van Scientology.  Hubbard het beweer dat die mens deur middel van Scientology kan terugkeer na sy oorspronklike bonatuurlike status soos wat hy oorspronklik was voordat hy verban is na die aarde. Hulle beweer dat hulle die mens volle beheer oor al die fases van die lewe gee. Geen wonder dat Reader’s Digest (September 1981) daarop wys dat hulle ‘n spoor van kranksinnigheid en selfmoord agterlaat (15, p90-96).
	Hubbard se kerke  met hulle 6000 voltydse personeel het hom ‘n persentasie van hulle inkomste betaal. Hubbard se briewe aan sy personeel staaf ook as volg: “Make money, make more money, make other people produce so as to make money”. Die Scientology “Ministers” hou die koerante dop vir berigte oor ongelukke en traumas. Hulle kontak die slagoffers so gou as moontlik. “….unless you have bodies in the shop, you get no income”.  Die individue ondergaan dan intelligensie toetse en sogenaamde kommunikasie kursusse en word ook genooi om hipnotiese opleidings roetines te ondergaan. Hierdeur word die slagoffers gebind sonder dat hulle dit self besef. Vrede en vryheid word hulle voorgehou en hulle word vertel dat hulle intelligensie met elke sessie verhoog. ‘n Sogenaamde E-Meter word gebruik om ‘n sogenaamde “Engram” te identifiseer. Laasgenoemde is volgens hulle ‘n  onaangename ervaring uit hierdie lewe of uit vorige inkarnasies.  Die persoon word dan skynbaar van hierdie ervarings verlos om sodoende ‘n “Operating Thetan” (Gees) te word. Laasgenoemde kan dan reise ondergaan uit vrye wil en word deur die liggaam gehuisves. Blackmail word ook teen mense gebruik wat die beweging verlaat en teëgaan. Hulle gebruik ‘n kruis met agt punte wat klaarblyklik die agt dele van dinamika van die lewe verteenwoordig. Hulle beweer dat die “Operating Thetan” kan dan deur middel van Scientology in harmonie daarmee lewe om sodoende “The State of Clear” te bereik (15, p90-96).
	Scientology sien Christus as ‘n groot filosoof van Sy tyd. Christus word op dieselfde vlak geplaas as ander sogenaamde profete en leiers. Hulle beweer dat die mens inherent goed is en dat hy self moet sorg vir sy oorlewing. Verlossing deur Christus en die wederkoms van Christus maak nie deel uit van hulle dogma nie. (15, p90-96).

	Spiritisme


	Die moderne weergawe daarvan het begin met die Fox sisters op 31 Maart 1848. Die twee jongste (van 6) sisters van die familie, Margaret en Kate, het ontwikkel as mediums (tussenpersone) en het beweer dat hulle die kode vir kommunikasie ontdek het met die outeur/oorsaak van geluide (“rappings”) wat in die huis gehoor is. (Hulle het na Hydesville in New York verhuis). Hierdie vreemde geluide het bekend geraak as: “The Rochester Rappings” en die huis van die Fox familie is vandag die room van die beweging (15, p103-108).
	‘n Spiritis is iemand wat glo, as ‘n basis van sy of haar geloof, in die kommunikasie tussen hierdie en die geestelike wêreld deur middel van mediumskap (tussenpersoon). Die persoon poog om sy of haar karakter te vorm en ook op te tree volgens die kennis wat ingewin is gedurende hierdie kommunikasie. Waldeck waarsku baie sterk daarteen met verwysings uit die Ou Testament en Nuwe Testament waar dit verbied word. OT: Eksodus 7:11; 8:18; 22:18; Levitikus 19:31; 20:6; 20:27; Deuteronomium 18:9-12; Daniël 1:20; 2:2; 2:27; 4:7; 5:7; Jesaja 8:19; 19:3; 47:9; 1 Kronieke 10: 13,14; 33:6; 2 Konings 23:24,25; 2 Konings 21:6; NT: Galasiërs 5:16; 5:20; Openbaring 9:21; 21:8; 22:15; 1 Timoteus 5:1-2; 2 Timoteus 3:8; Handelinge 8:9; 16:1; 19:19 ;13:1-11. Hierdie beweging glo dat God ‘n ewige Intelligensie is wat die wêreld regeer maar is onpersoonlik. Hulle ontken die Drie-Eenheid van God en ook die goddelikheid van Jesus Christus. Hulle beweer wel dat Jesus die Seun van God is, maar plaas Hom op dieselfde vlak as die mens. Hulle ontken ook die werking en die goddelikheid van die Heilige Gees. Hulle beweer ook dat die Bybel is nie die enigste Goddelike Boek van openbaring nie (15, p103-108). Volgens hulle is die Heilige Gees die gees van een of ander heilige persoon wat voorheen in die vlees op aarde bestaan het, hulle ontken egter ook die persoonlikheid van die Heilige Gees (20).
	Die Spiritisme bemoedig die lewe na die dood en dan ook  die kommunikasie met die dooies. Hulle beweer dat demone nie bestaan nie. Hulle sê dat daar slegs intelligente en onkundige geeste is. Hulle glo ook in verskillende sfere en nie in hemel en hel nie (15, p103-108). Keith Brooks verwys na die Spiritiste se handboek: “What Spiritism Is and Does, Spiritualist Handbook”, waarin staan dat die vonk van goddelikheid teenwoordig is in alles. Hulle beweer dat die leer van geeste van hoër orde is as die leer van Christus. Volgens hulle was Christus ook slegs ‘n medium tot die Vader. Hulle beweer dat Christus is wel die Seun van God maar beweer ook dat alle mense seuns van God is. Hulle propageer dat die mens ‘n morele verantwoordelikheid het ten opsigte van die individu, laasgenoemde skep sy eie geluk of ongelukkigheid soos wat die individu gehoorsaam is, of ongehoorsaam is, aan die Natuur se fisiese en geestelike wette. Hulle beweer ook dat die mens na die dood voortgaan en nog steeds reg en verkeerd doen maar na verskillende vlakke beweeg in die geestelike wêreld. Hulle propageer dan ook dat die deur nooit toe gaan vir verlossing vir die menslike gees nie (20).
	Die Spiritiste beweer dat die mens self verantwoordelik is vir sy saligheid. “Every Man, His Own Priest and His Own Savior”. Hulle ontken die bestaan van die hel en beweer ook dat die verlossingswerk van Christus nie realiteit is nie. Hulle sê dat alle mense sal die hoogste geestelike vlak bereik deur middel van sy eie pogings. Die wederkoms van Christus asook die opstanding van die gelowige word ontken (15, p103-108). Hulle gaan so vêr deur te beweer dat die bonatuurlike bevrugting van Maria slegs ‘n wonderlike storie is. Hulle beweer dat die kruisiging van Christus slegs die opoffering van ‘n martelaar se gees was, ‘n opoffering aan die mensdom, maar geen verlossing nie. Hulle sien Christus as een van meer Verlossings Christusse (“Saviour Christs”) wat op meer as een geleentheid die donkerte kom verlig het deur leering en voorbeeld te stel met betrekking tot die lewe (20).

	The Way International

(20)
	
	Hulle glo dat Elohim, God, slegs een God is wat die Skepper van hemel en aarde is. Volgens hulle was God in Christus maar Christus is nie gees soos God nie. Christus is gebore en God is ewig. Vir hulle kan God alleen die mens red en omdat Jesus nie God is nie, en God geen gelyke het nie, kan Jesus nie vir die mens verlossing bewerkstellig nie. Hulle beweer dat die leer van die Drie-Eenheid van God degradeer God van Sy verhewe en unieke status. Hulle sê dat God voorkennis gehad het van Jesus en dat Jesus eers begin bestaan het toe God Jesus se siel-lewe in Maria gevestig het toe sy bevrug is deur die Heilige Gees. Jesus en God sou dan nie saam gewees het van die begin af nie maar slegs ‘n eenheid in doel. Hulle glo dat God is die Heilige Gees en dat ‘n mens dit nie moet verwar met die geskenk wat God aan die mens gee nie, hulle verwys daarna ook as die heilige gees. Tydens wedergeboorte ontvang die mens dan gees van God wat dan die heilige gees is. Hulle beweer dat die praat van vreemde tale tydens pinkster, die eksterne manifestering was van die ontvang van die geskenk, die gees van God, wie die Gees is. Hulle glo dat die mens asook Jesus in die vooruitsig van God was voor die skepping. Tydens die sondeval het Satan, wat die grootste vyand van God is, algehele beheer oor dit wat God oorspronklik vir Adam gegee het, bekom . u..uHu (20).
	Hulle glo dat ‘n mens ‘n manifestasie van die “heilige gees” moet veroorsaak wat dan ware lofprysing moontlik sal maak deur die spreek in vreemde tale (20).
	Hulle beweer dat Jesus die perfekte offer was want Hy was, volgens hulle, mens wat gevul was met die Heilige Gees, Sy lewe was sonder vlek en onbesmet, ‘n lam van die kudde. Volgens hulle het Jesus geregtigheid gebring omdat Hy vrywillig Homself gegee het as ‘n volmaakte, sondelose offer, ‘n volmaakte verlosser. Daar is dan twee gedeeltes: sonde en siektes. Die een word verwyder deur die bloed van die Lam en die ander deur die vleis van die Lam. Hulle beweer ook dat die fisiese straf wat Jesus deurgemaak het, het ons genesing bewerkstellig. (Outeurs kommentaar: al het jy die perfekte antwoord sal jy dit in elk geval nie verstaan nie)  (20).

